
Ad buddeɣ leqdic-a: 

 I mass "Mehdioui Nabil" i d-yellan i lmendad n leqdic-a , ad as-nini 

tanemmirt aṭas acku d netta i aɣ-d-yefkan iwellihen ɣef tezrawt-a. 

 Tanemmirt tameqqrant i yiselmaden-a Kerrache Hachemi, Chikhi 

Mokrane. 

 I baba ɛzizen fell-i " Abd lkerim ", d netta i d-yellan d sseba n ukemmel n 

tezrawt-a, d win i d-yefkan afus n tallelt , d annect-a iyi-ǧǧan bɣiɣ ad ten-

sferḥeɣ, daɣen acku bnan fell-i aṭas n usirem seg mi i bediɣ leqraya  armi d 

ass-a. 

 I yemma ɛzizen ɣef wul-iw aṭas " Nadia", iɛetben fell-i seg mi i ldint 

wallen-iw ɣer ddunit , aṭas i tesɛedda iwakken ad aɣ-d-skker. 

 I xalti "Berkahoum" i yettɛawanen aṭas deg tudert-iw . 

 I gma d weltma "Fouad", "Massilia" ad yesseɣzef Rebbi di leɛmer-nsen. 

 I wergaz-iw ɛzizen aṭas ɣef  wul-iw "Badis",  ula d netta ufiɣ-t ɣer yidis-iw 

ad as-iniɣ tanemmirt-ik . 

 I umɣar-iw " Nasir" akked d Tamɣart-iw "Houriya" ad ten-seɣzef  Rebbi di 

leɛmer-nsen. 

 Ilusan-iw akked tlusatin-iw ,tinutatin-iw a ladɣa alus-iw alemmas "Mounir"i 

d-yefkan iwellihen ɣef leqdic-a. 

 I jidda "Yamina" iyi-d-yeḥkan aṭas n Tmucuha, I jidda "Dehbiya" ad iṭṭewel 

Rebbi di leɛmer-nsent. 

 I xwali akked d xwalti. 

 I temddukel-iw ladɣa ''Tiziri" i yellan yid-i deg tezrawt-a, i Amina akked 

Houda d Sarah...etg. 

 I twacult-iw yal yiwen deg-sen. 

                                                                                                         



               

  

 Ad buddeɣ leqdic-a: 

 I mass MEHDIOUI Nabil i d-yellan i lmendad n tazrawt-a, i aɣ-d-

yefkan afus n tallelt ad as-nini tanemmirt s tussda. 

 I yiselmaden-a Chikhi Mokrane, Kerrache Hachemi. 

 I yimawlan-iw ɛzizen felli aṭas ,baba "Mouhend",yemma "Hassina", 

i yefkan tudert-nsen d asfel fell-i iwakken ad kemleɣ leqraya-inu ayen 

i as-nerriɣ drus fell-asen ad as-niniɣ tanemmirt ad iseɣzef Rebbi di 

leɛmer-nsen. 

 Argaz-iw "Lyas" i d-yellan ɣer yidis-iw ,ur yeǧǧi ara ,yefka-yi-id afus 

n lemɛawna as iniɣ tanemmirt aṭas. 

 Ayetma "Soufyan, idris, Massi, Zidan, Ghilas" ad iseɣzef rebbi di 

leɛmer-nsen. 

 I yisetma "cafiɛa" akked "lila". 

 I wassila iyi-ɛawnen aṭas. 

 I ɛemti "Fatma" akked twaculti-is. 

 I xwali akked xwalti akken ma llan. 

 Amɣar-iw akked temɣart-iw. 

 Ilusan-iw "Yamin", "Halim" "Housam", tilusatin-iw "fuziya", 

"zwina". 

 Timdukal-iw "Nassima, Ikram, chanaz". 

 

 

 

 

                                                                                    

 



                          

 

  Deg tazwara ad as-nini tanemmirt i Mass Mehdioui Nabil , i d-yellan i lmendad n 

tezrawt-a . 

 Tanemmirt tameqqrant i mass Kerrache (H), d mass Chikhi (M) 

 Tanemmirt tameqqrant i yiselmaden n tesga n tmaziɣt yal yiwen s yisem-is. 

 Tanemmirt i yimawlan-nnteɣ, tawacult-nneɣ, timdukal-nnteɣ yal yiwet s 

yisem-is . 

 I kra wid i aɣ-d-yefkan afus lemɛawna. 

 Tanemmirt i kra wid i d-yeḥkan timucuha. 

 Tanemmirt i yiregazen-nnteɣ "Lyas, Badis". 

 Tanemmirt i twaculin-nnteɣ. 

Tazwert tamatut: 

  Timetti taqbaylit s umata am nettat am tmettiyin nniḍen i d-yeddan deg ubrid n 

timawit d cfawat n uɣref deg wayen yerzan ansayen iqburen id-ǧǧan wat zik , i 

yellan seg tasut ɣer tayeḍ, tasekla n tmaziɣt d tamerkantit , ɣas ulamma ur 

tettwajred ara maca uggtent deg-s tewsatin ama d tesrit ama d tamedyezt amedya: 

(ullis, taḥkayt, tamɛayt, ungal, tamacahut..atg ), deg tewsatin-agi meṛṛa tella 

tmacahut id-yufraren aṭas deg tallit-nni, d nettat i yettwasnen acku imdanen deg 

lweqt-nni ḥemlen ad alsen timucuha.Tamacahut tettas-d s wudem n wullis tettawid 

ɣef yisental izemren ad yilin deg tilawt akken daɣen izemren ad ilin d 

asugen.timucuha sɛant tidyanin mseḍfarent ta deffir ta sɛant anamek, llan deg-s 

iwudam.timucuha s umata ɣer taggara n yal yiwet ad nerr lwelha-nneɣ d akken 

sɛan tamsirt i yessefk fell-anneɣ ad tent-nefhem. Leqdic-nneɣ, d win ara ad yilin 

ɣef tegmert akked d tesleḍṭ n tmucuha n temnaḍt n Busellam. Ayen i aɣ-yeǧǧan 

nefren asentel-a, ad nesken azal i sɛant Tmucuha n zik d tid n tura, daɣen nebɣa ad 

nerr lwelha n leǧil id-iteddun ɣer wazal i sɛant tmucuha n temetti-nneɣ. Tazrawt-

nneɣ, tebda ɣef kraḍ n yixefawen, yal yiwen ɣef wacu id-yettmeslay. 

Ixef amezwaru: D ixef deg ara ad nmeslay ɣef tsenarrayt deg-s ad naf, asissen n 

usentel, asissen n usagem, asteqsi agejdan, turdiwin, iswi n leqdic, timental n ufran 

n usentel, uguren id-nemlal deg tsastant, allalen i nesseqdec deg tsastant, tarrayt n 

unadi, Tafelwit n yimsulɣa, afran d usissen n temnaḍṭ, amezruy n temnaḍṭ. 

Ixef wis sin: Deg yixef wis sin, ad nmeslay ɣef tsekla tamaziɣt s umata, tibadutin n 

tmacahut ilmend n tmuɣliwin i yellan, assismel n tmucuha, tulmisin n tmacahut, 

taɣessa n tmacahut, tiwwuriwin n tmacahut deg tmetti, iswi n tmacahut, anamek n 

tmacahut, amgired i yellan ger temɛayt, taḥkayt, taqṣiḍṭ. 

Ixef wis kraḍ: Deg yixef-a ara ad negg tasleḍt i tmucuha id-negmer, akked tid id-

nessukkes deg udlis n Auguste mouliéras, daɣen ad nini acu ibeddlen deg tmucuha-

nni i yellan deg udlis-a, akked d tid id-negmer nekkni,dacu i yemgaraden, dacu i 

yettemcabin,ad nmeslay ɣef wayen i yellan deg tmucuha n udlis n Auguste 

Mouliéra, ulac-it deg tmucuha id-nebder deg tsastant. 

Ɣer taggara, nexdem taggrayt tamatut, deg tjenṭaḍ ad naru timucuha id-nessukkes 

deg udlis-nni, ad sent-nɛawed s tira tamirant, daɣen ad naru timucuha id-newwi 

deg tsastant. 

Tazwert 

Deg yixef-agi ad nawi awal ɣef usissen n usentel,asissen n usagem, asteqsi 

aqejdan, turdiwin, iswi n leqdic, asissen n temnaḍṭ, tarrayt n unadi, timental n ufran 

n usentel,uguren id-nemlal deg tsastant, allalen n leqdic, tafelwit n yimsulɣa. 

1/Asissen n usentel: 

   Leqdic-nneɣ d win ara ad yilin ɣef tegmert d tesleḍṭ i wammud n tmucuha n 

temnaḍṭ n Busellam, akked n kra n tmucuha id-nessukkes seg udlis n Auguste 

Mouliéra . 

Ad neɛred ad nefk udemawen n umcabi d udemawen n umgired i yellan gar 

tmucuha-agi , ad nini daɣen d acu i yemgirden gar-asent deg wayen yerzan 

(Asentel). 

2/Asissen n usagem: 

   Negmer-d azal n 15 n tmucuha s ɣur kra n temɣarin n temnaḍṭ n Busellam ɣef 

wayen cfan , yal yiwet anda tezdeɣ deg temnaḍṭ-a . 

leɛmer-nsent gar (47, 85,95 n yiseggasen) , ur ɣrint ara . 

3/Asteqsi agejdan: 

  Aɣbel-nneɣ deg leqdic-a, ad nwali tamgirda i yellan gar snat n tmucuha i yellan 

deg udlis n Auguste Mouliéra, d snat n tmucuha id-newwi deg tsastant d tisenfal.  

(Taḥkayt n tmeṭṭut i yeččan tamellalt n uzrem , sin n yigujilen d akniwen ) akked 

(tamacahut Ḥab Ḥab ṛemman, Tafunast n yigujilen). ɣef waya ad nefk asteqsi 

agejdan deg-s ad nexdem neɣ ad nreṣṣi leqdic-nneɣ: 

*D acu d udemawen n umcabi akked d umgired yellan gar tmucuha-ayi? 

*D acu i yellan deg tmucuha n udlis-nni ulac-it deg tmucuha id-newwi? 

4/Turdiwin: 

Ɣef wakken nettwali, leqdic-nneɣ ad ad t-nebnu ɣef: 

  amgired d umcabi i d-yellan gar n tmucuha, nufa-d kra n tɣawsiwin id-

yellan mgaradent akken daɣen nufa-d tiɣawsiwin-nniḍen id-yellan 

ttemcabint. 

 taṣleḍṭ ilmend n usentel akken ad nwali ɣef wacu i d-yettawi yal asentel deg 

tmucuha-ayi. 

5/Iswi n leqdic: 

 Iswi-nneɣ deg leqdic-a ad nesken amgired akked d umcabi i yellan gar tmucuha 

id-negmer deg tsastant akked d tid id-nessukkes deg udlis n Auguste Mouliéras. 

 Iswi nniḍen, ad neɛreḍ ad nexdem tasleḍṭ akked akken iwata i sin n wammuden-a 

n tmucuha iwakken ad nwali d acu id-yellan deg tasut-nni taqburt, akked tallit-a 

tatrart (Ayen yellan deg tmucuha n zik akked d wayen id-yennulfan deg tallit-a 

tatrart deg wayen yerzan asentel, tira, amawal, tidyanin...atg). 

6/Timental n ufran n usentel: 

6-1:Timental aɣ-yerzan s timmad-nneɣ: 

 Nefren asentel-a acku d win i neḥemmel. 

 D timucuha id-negmer deg taddart-nneɣ. 

 Nebɣa ad nessiweḍ tasekla n temnaḍṭ n Busellam. 

 Nebɣa ad nesḥbiber ɣef wammud-a n tmucuha iwakken ur negrent ara. 

 

6-2:Timental nniḍen: 

 Nefren asentel-a iwakken ad nesken azal i tesɛa tesleḍṭ deg wannar n tussna . 

 Gar sebbat nniḍen i aɣ-yeǧǧan nefren asentel-a , lǧil id-iteddun ad afen d acu 

ara xedmen. 

7/Uguren id-nemlal deg tsastant: 

     Asmi i nruḥ ɣer wannar iwakken ad negmer timucuha,  nufa-d kra n wuguren ad 

nebder kra deg-sen:  

 Llant kra n temɣarin ugint ad ḥkunt ɣas akken snent, acku uggadent 

tiwaculin-nsent . 

 Llant kra nniḍen ḥkant-aɣ-d maca ur ceffunt ara mliḥ. 

 Llant tid nniḍen ḥekkunt-d maca timucuha-nni ur kmilent ara . 

8/Tarrayt n unadi: 

Tarrayt i neḍfer deg leqdic-nneɣ, d ameslay gar-aneɣ nekkni akked d 

yimsulɣa,nruḥ nennuda ɣef yixxamen labeɛda wid yesɛan imɣaren d temɣarin acku 

d nutni  d lǧil id-yecfan ɣef tmucuha n zik, sin akkin nemlil-iten nesteqsa-ten ma 

cfan ɣef tmucuha id-ttawin zik akken aɣ-d-ḥkun?, kra ḥkan-d, kra nniḍen ugin 

acku ur fhimen ara iwacu i nebɣa timucuha-ayi. 

  Sakkin nsefhem kra deg-sen iwacu i nettnadi ɣef timucuha-nni dɣa qeblen, ḥkan-

aɣ-d. 

S wakka nessaweḍ ad nawi ayen nuḥwaj . 

9/Tafelwit n yimsulɣa: 

Deg leqdic-nneɣ id-yellan ɣef ugmar d tesleḍṭ n tmucuha n temnaḍṭ n Busellam , d 

ayen ibanen d akken yessefk fell-aɣ ad nruḥ ɣer Busellam acku dinna id-nufa ayen 

nebɣa , dɣa nemlal-d azal ukkuẓ n tlawin yal yiwet teḥka-d gar kraḍ almi ukkuẓn 

tmucuha , ad nebder anwi-ten yimsulɣa-agi deg tfelwit-a ad naru da: 

 

Isem Leɛmer Tawsit-is  Lasel-is Acḥal n 

tmucuha 

aɣ-d-ḥekan 

Ansa id-

wwin 

timucuha-

nni 

Siaci Nadia    47 n 

yissegasen  

 D tameṭṭut Suq lḥed 05 n 

tmucuha  

ɣer nanna-s 

Ɛeyyac 

yamina 

  47 n 

yiseggasen  

 

       /     

 

 

Criḥa 

05 n 

tmucuha  

Seg tilliẓiri 

TV 4 

Ɛica u 

Ɛezzug 

   85 n 

yiseggasen 

  

       / 

  

 

Ḥliya  

03 n 

tmucuha  

  

Tessen-itent 

Nanna 

yamina 

   95 n 

yiseggasen 

 

      / 

 

Ayt ɛmara 04 n 

tmucuha  

Tessen-itent 

 

10/Asissen n temnaḍṭ: 

10-1:Anda id-tezga temnaḍṭ n Busellam: 

    Tamenaḍṭ n Busellam tezga-d deg ugafa n umalu n Waɣir n Ṣeṭṭif , tezga-d seg 

tama n ugafa Taɣiwant n Kendira , seg tama n usammer Taɣiwant n Buɛendas , seg 

tama n umalu Taɣiwant Beni Muḥli akked Tɣiwant n Beni Cbana , seg tama n 

unẓul Taɣiwant n Dreɛ Qebila akked Tɣiwant Tala Ifassen. 

10-2:Tameslayt-nsen : 

  Ad naf tuget deg-sen ttmeslayen Taqbaylit , maca tikwal kra n wawalen mgaraden 

ɣef tmeslayt id-ttmeslayen imezdaɣ n Bgayet 

MD: 

- Deg temnaḍṭ n Busellam qqaren-d : 

     * Ad irewweḥ  

- Deg temnaḍṭ n Begayet qqaren-d: 

     * ad yuɣal 

10-3: Kra n wansayen n temnaḍṭ n Busellam: 

  Tamnaḍṭ-a tettwassen s waṭas n leɛwayed id-tt-yeǧǧan tuffrar-d ɣef temnaḍin 

nniḍen (Luziɛa , Amager n tefsut , Anẓar...atg). 

11:Amezruy n temnaḍṭ n Busellam: 

11-1:Asissen n taddart n Ḥliya: 

Tezga-d taddart n Ḥliya deg unẓul n usammer n tɣiwant n Busellam id-yettabaɛen 

Ladayra n Buɛendas id-yezgan deg yiwen n umḍiq s wazal-is,tesɛa ukkuẓ n 

tɣiwanin , tettqabal-it-id seg tama n ugafa Taddart n utruc akked izeɛbaren Tagma 

d tizgin id-yettabaɛen Taɣiwant n Busellam , seg tama n unẓul Taddart n tewrirt d 

icibiwen seg tɣiwant n dreɛ qbila Ladayra Ḥemmam gergur , seg usammer Taddart 

n Ɛunna akked taddart Beni ɛebd allah id-yettabaɛen taɣiwant Tala ifassen, seg 

tama n umalu taddart n Buzekkuṭ , taddart Beni jemati id-yettabaɛen taɣiwant Beni 

cbana ladayra Beni wertilan. 

11-2:Asissen n ṭṭraḍ n Ḥliya 15 Meɣres 1956:  

  Ass n wahad 14 meɣres 1956, yella umɛiwen Yusfi Lḥusin iwumi iqqaren Musṭac 

Lḥusin deg tuɣdaḍt(ceyɛent iserdasen) deg yidurar n Mzada akked Ayt Tizi (id-

yezgan ɣef 20 km agafa n usammer n taddart) acku yewweḍ-as-d wanaḍ s ɣur 

Ɛmiruc iwakken ad iruḥ ɣur-s uqbel n wass n umhad iwakken ad ɛeddin ɣef 

Busellam anda tella waɣir wis kraḍ akken ad heyyin iman-nsen i unejmuɛ n 

Ṣummam . 



Ixef amezwaru                                                                                        Tasnarrayt 

9 
 

   S akkin deg neṣaf n uzal yebda ucengu aṛumi yettceyyiɛ iserdasen-s deg wakal n 

taddart iwakken ad ṭṭfen imeɣrasen-nni irewlen akken daɣen ad rren imrigen i 

yettwakren , d ayen i yeǧǧan imeɣrasen tteklen ur uggaden ara ɣef yiman-nsen , d 

ayen i as-d-yefkan tazmert d lǧehd iwwaken ad wwten ɣef yizerfan-nsen .dɣa 

yebda ṭṭraḍ n tidet iwakken ad teqqim almi d tnezzayt n sem dɣa teṭṭef-d tudrin id-

yezin i taddart n ḥliya Md: (Izeɛbaren , atruc .....atg). 

  Dɣa s wakka ṣṣawḍen imeɣrasen ad uffraren deg tazwara ɣelben acengu aṛṛumi , 

d ayen iten-yeǧǧan bɣan ad rren ṭṭar dɣa ass n sem 16/03/1956 bdan ttruḥen 

hejmen ɣer yixxamen n taddart mebla ma zeglen yiwen , suffɣen-d irgazend lxalat 

d warrac wwin-iten ɣer yiwen n umḍiq iwumi qqaren taddart ugemmaṭ, dɣa 

nɣanazal n 6 n yimeɣrasen . 

  Seg wass-nni bdan ttɛettiben kra wid i yesɛan assaɣen d yimɣrasen labeɛda 

tiyemmatin-nsen akked tulawin-nsen d twaculin-nsen akken ma llant. 

  yekfa ṭṭraḍ-a s tmenɣiwt n wazal 61 n yimeɣrasen deg tudrin ( Ḥliya , Atruc, 

Izeɛbaren....atg). 

Taggrayt: 

Deg yixef-a nemeslay-d ɣef yiferdisen i neḍfer iwakken ad nexdem tasnarrayt i 

leqdic-nneɣ. 

  Deg yal aferdis newwid awal ɣef kra n tɣawsa. 

Tazwara nessisen-d asentel n leqdic-nneɣ, s akkin nessisen-d asagem nefka-d 

asteqsi agejdan, turdiwin, neɛedda ɣer yiswi n leqdic, nefka-d timental n ufran n 

usentel, uguren id-nemlal deg tsastant, tarrayt n unadi i neḍfer iwakken ad nexdem 

leqdic-nneɣ, s akkin nura-d tafelwit n yimsulɣa, nessisen-d tamnaḍṭ n busellam. 

  Ɣer taggara nessuk-d tiṭ ɣef umezruy n temnaḍṭ n busellam. 

Tazwert 

 Deg yixef-a naɛreḍ ad nssuk tiṭ ɣef kra n yiferdisen, nmeslay-d ɣef tsekla 

tamaziɣt, tibadutin n tmacahut ilmend n yal ameskar, s akkin newwi-d awal ɣef 

ussismel n tmacahut, tulmisin n tmacahut, taɣessa n tmacahut, tiwwuriwin n 

tmacahut deg tmetti, iswi n tmacahut, anamek n tmacahut. 

 

1/Tasekla Tamaziɣt: 

Tasekla Taqbaylit tettruḥu seg yimi ɣer umeẓẓuɣ, tedder s ccfawat d uɛiwed acku 

ulac alallen seg wacu ad ḥerzen tasekla-nsen.ɣef wakken id-yenna:Mouhend Akli 

Haddadou deg uḍlis-is i wumi qqaren tazwert ɣef tasekla tamaziɣt:''Mazal ar ass-a 

tasekla taqbaylit ur tettwassen ara ɣer yimdanen ɣas akken aṭas n tezrawin akked d 

yiḍrisen i yemmugen fell-as ''.1 

  Tasekla tamaziɣt tebḍa ɣef snat n taggayin tigejdanin: Tasekla yuran , Tasekla 

timawit .Akken id-tenna:Camille Lacoste-Dujardin:"Tasekla timawit taqbaylit 

tella tettuneḥsab d agraw aslid ,ladɣa d tamerkantit s tmucuha n tesrit''.2 

Akken id-yenna daɣen Nabil Mehdiouideg tezrawt-is Majister ''Etude du conte 

Kabyle: Inventaires et états des lieux". 

  Deg ussan-a ideg nella,tasekla taqbaylit akken tebɣu tili ama (Timawit,Yuran,neɣ 

d tin yellan s wallalen n taywalt), tebda tjebbed-d lewlha n yimussnawen akked d 

wid i yettnadin ɣef tsekla ,imahilen d yinadiyen i yerzan amaḍal n tmaziɣt, ladɣa 

tizrawin n tesnalestn umezruy...atg.3 

 

                                                           
 
 

1-MOUHEND.Akli HADDADOU,''Intruduction a la littérature berbére ''HCA,2009,P7(La 

littérature berbére est aujourd'hui, encore, en dépit des centaines de recueils de textes et des 

connue du public). 

2-CAMILLE Lacuste-Dujardin, ''le conte kabyle,étude ethnologique'',Ed: La Découvrte, 

paris,1982,2003.p.17 (La littérature orale kabyle constitue un ensemble tout-a-fait exceptionnel, 

particulierement riche de contes en prose). 

3-Nabil MEHDIOUI, ''étude du conte kabyle: inventaires et états des lieux",Mémoire de 

Magister, Universite A . Mira de Béjaia, 2012-2013 p.8 

2-Tibadutin n Tmacahut: 

Tamacahut d yiwet n tewsit gar tewsatin n tsekla timawit, d tin yellan seg tallit 

taqburt, tikwal tettili d asugen, tikwel nniḍen tettemcabi i tilawt deg wayen yerzan 

isentel iɣef tettawi MD:( Leḥzen, Lferḥ, Tiḥerci, Nniya...etg). Ḥakkun-tt-id 

iwakken ad awin timsirin ɣer tahhara n yal tamacahut, s tuget tameqqrant ttawin-tt-

id temɣarin deg lawan n yiḍ iwakken ad sedhun yisent arrac imecṭaḥ, tasut tettak-it 

i tayeḍ. 

  Tamacahut tesɛa azal meqqer acku tettɛiwin deg tterbiya akked d useḥfeḍn ugrud 

amezyan akken ad yissin tiɣawsiwin ara ad yaf ɣer zdat. 

   Mgaradent tbadutin n tmacahut, acku yal amussnaw amek it-id-isbadu tesɛa aṭas 

n yinumak, dɣa mačči d yiwen id yemeslayen fell-as maca nekkni ad nebder yiwen 

kan d wid yettwassen aṭas s tmucuha, Camille Lacoste-Dujardin tenna-d:''Deg 

taggara n lqern iɛeddan, tamacahut deg teqbaylit tamerkantit deg wayen tesɛa deg 

yisentel id-tettawi, deg tmetti neɣ deg uḥric ameqqran deg tɣessa neɣ deg 

wansayen n zik''.4 

  Akken id-yenna daɣen Mouhend Akli Haddadou:''Tamacahut d tawsit n tsekla, 

tettuneḥsab d taqburt, nettaf-it seg waṭas deg tɣerma n Maṣer, ass-a ulac idles, ulac 

tutlayt ad ibeyynen d acu id-iqqarent tmucuha-agi neɣ ɣef wacu id-ttawint Ttawint-

d ɣef warrac imezyanen, tamacahut seg zik d allal n teflest akked d umyi, d allal n 

uselmed n yilugan, daɣen tettawi-d ɣef umezruy n umdan''.5 

 Ɣer taggara n uferdis-a, ad nini d akken aṭas n yimassanen id-yewwin awal ɣef 

tbadutin n tmacahut ama Camille Lacoste-Dujardin, neɣ Mouhend Akli Haddadou, 

i sin yid-sen fkan-d tabadut ɣef wayen ttwalin deg tewsit-a, nettwali tawsit n 

tmucuha d tin i yesɛan azal seg zik d tamerkantit tella deg waṭas n tɣerma ladɣa 

deg tmetti n leqbayel. 

 
                                                           
 

4-CAMILLE Lacoste-Dujardin, op.cit.p.23«A la fin du siècle dernier, le conte était donc, en 

kabyle, encore riche de son contexte, dans une société ou une grande partie des structures 

traditionnelle s'étaient encore maintenues». 

5-HADDADOU. Mouhend Akli «Introduction a la littérature berbère».HCA,2009.P.111:« le 

conte  populaire est le genre littéraire le plus universel c'est sans doute aussi le plus ancien (...) 

loin d'être un divertissement pour enfant... de son histoire».  

3/Asissmel n tmacahut: 

 Tamacahut d tawsit tamensayt, d tin id-ttawin zik i warrac imecḍaḥ, tettwaḥsab d 

yiwet n tgejda tṛeṣṣa tmetti n leqbayel.deg-s ssedhawen yisent igerdan daɣen d allal 

n uselmed d useḥfeḍ, acku yal tamacahut tettawi-d tamsirt. 

 Tamacahut tesɛa aṭas n leṣnaf, maca mgaraden gar-asen, deg wayen yerzan 

isental-nsent akked d unamek-nsent d talɣa. 

 Gar leṣnaf n tmucuha i yellan, Timucuha n yiɣersiwen ṣṣenf-a yettwassen seg tallit 

taqburt asmi i tessawal ddunit, Timucuha n leḥzen, tid n taḍṣa, tid id yettawin ɣef 

yigelliden d yigellilen, tid n lxir akked d ccer..... 

3-1:Timucuha n yiɣersiwen: d yiwen n ṣṣenf id-yettawin s umata ɣef yiɣersiwen, 

ad naf aṭas n yiwudam id-yettilin deg-s d iɣersiwen, maca mačči am wid yettilin 

deg tilawt, ttmeslayen am yimdanen, sɛan ṣṣifa n umdan ad naf ayen id-ttawin 

yesɛa anamek deg tmetti, ɣas akka maca sɛan isemawen n yiɣersiwen MD ( uccen, 

izem, amcic, awaɣzen...). 

 Ɣef wakken id-yenna Henri Basset: "Tiḥkayin id-yettmeslayen deg-s iɣersiwen 

am yimdanen, deg teswiɛt n ddiq ttaken-asen rray iwatan deg wayen yeɛnan 

lemḥadra d temsirt." 

3-2:Timucuha n taḍṣa: 

  D ṣṣenf id-yettawin s umata ɣef craḥa d uqeṣṣer d usedhu d tmaleɣt. llan wid id-

yettawin ṣṣenf-a iwakken ad ksen urfan d iɣeblan n tudert-nsen, daɣen sedhawen 

imdanen, s umata ttawin-tt-id deg lawan n yiḍ neɣ sbaḥ mi ara ad ilin deg tejmaɛt.6 

 

 

 

 

                                                           

6-HENRI.Basset,«ESSAI sur la littérature des Berbères»Ed: Ibis Press Paris, 2007. P.123.''Des 

récits où les animaux parlent et agissent comme les homme, et où besoin leur donnent des 

conseils de prudence et de sagesse ." 

3-3:Timucuha n leḥzen: Ṣṣenf-a d wid id-yettawin ɣef leḥzen, leḥif, leḥqer, 

lbaṭel..etg. 

3-4:Timucuha n yigelliden d yigellilen: Ṣṣenf-a yettawi-d ɣef sin n yiḥricen deg 

tmetti ( sɛaya, d lqella ), aya lmeɛna-s ayen i yettidir umdan deg tmetti ama d 

agellid neɣ d agellil. 

3-5:Timucuha n lxir:D ayen id-yettawin ɣef wayen yelhan. 

3-6:Timucuha n ccer:Dayen id-yettawin ɣef wayen n diri. 

 Ɣer taggara n uferdis-a ad nerr lwelha-nneɣ d akken timucuha tesɛa aṭas n leṣnaf 

yemgaraden yal ṣṣenf ɣef wacu id-yettawi ama ɣef leḥzen neɣ taḍṣa, lxir, ccer. 

4/ Tulmisin n Tmacahut: 

Tamacahut d yiwet n tewsit s wazal-is, d tin yesɛan tulmisin itt-yettaǧǧan temgarad 

ɣef tewsatin nniḍen n tsekla dɣa ɣef wayen id-tenna: 

Camille Lacoste-Dujardin, deg udlis-is iwumi qqaren "Le conte Kabyle étude 

éthnologique". 

 1-Aɣanib: tettili s yimi neɣ d timawit, iwakken ad ɛiwed, ɣef tenfalit id-yenna  

M.Mauss akken daɣen it-ttwaxdem iwakken ad-as-nessel. 

 2-Tilawt n tmacahut:d leṣnaf n uɣanib id-yettarran lwelha n yimeɣriyen ɣef 

tmacahut-nni yakan. 

 3-Agbur: d tiɣawsiwin id-yettwannan akken llant mebla ma bedlen kra deg-sent, 

tilint s tilawt, s wudem n tudert deg tudrin n leqbayel. 

4-Tadra: ɣef wayen id-yenna Ibn Khaldoun yakan "Leqbayel ḥekkun-d aṭas n 

tmucuha, mebla ma rnan-asent tira acku ad ffɣen-t d tiɣezfanin.7 

 

                                                           

7-CAMILLE. Lacoste-Dujardin, op.cit.p.25-33 «Le style, un des caractères les plus apparents du 

conte tient à son style oral. il est avant tout "récit", fait "pour être répété", selon l'expression de 

M. Mauss, fait aussi pour être écouté».  

5-Taɣessa n tmacahut: 

Tamacahut tettas-d s talɣa n tesrit, yella deg-s unallas ( win id-yettalsen ) , tebḍa d 

iḥricen, yal yiwen d acu i yesɛa yessemgirid-it ɣef wiyaḍ ihi ad nessuk tiṭ ɣef 

yiḥricen-agi , wa ad nini acu-ten . 

* Aḥric n tazwara:   

  Yettili deg-s addad n tazwara (talwit) . 

 - Akud: zik, yiwen n wass, deg yiwen n lweqt...atg . 

 - Adeg: taddart, tiẓgi, axxam...atg. 

 - Iwudam: s umata timucuha n zik ttwasnent s yiɣersiwen asmi i tsawal ddunit , 

MD:( uccen, tteryel,awaɣzen ...atg ). zemren daɣen ad ilin d imdanen  

MD: (Agellid, ṣṣelṭan, yelli-s n ṣṣelṭan, amɣar azemni ...atg ). 

*Aḥric n tedyanin (tigawin): 

Deg uḥric-a ad naf  deg-s tigawin mseḍfarent ta deffir ta mebla ma iruḥ unamek-

nsent , ad naf  tallit-nni n talwit id-yellan deg tazwara tuɣal teslal-d uguren id-

yellan deg uḥric-a, dɣa aṣaḍ yekkat amek ad yaf tifrat i wugur-nni. 

*Aḥric n taggara: 

Deg uḥric-ayi izmer ad uɣal talwit, akken daɣen yezmer ad tekfu s leḥzen d 

yimeṭṭi. 

*Azenziɣ n yiwudam: 

-Aṣaḍ: d win ɣef tettezzi tmacahut deg tazwara almi d taggara. 

-Izen: d tamsirtara ad yilin ɣer taggara n tmacahut. 

-Taɣawsa: d lḥaǧa-nni i bɣan ad awḍen ɣur-s. 

- Anermas: d win i yettceyyiɛen aṣaḍ iwakken ad yawi taɣawsa-nni. 

-Amalal: d win id-yettaken afus n tallelt i waṣaḍ iwakken ad yaweḍ ɣer lebɣi-s. 

- Amnamer: d win i yettilin mgal aṣaḍ, d aɛewwiq deg ubrid-is. 

6-Tiwwuriwin n tmacahut: 

  Nezmer ad nebder kra n twuriwin i yellan deg tmetti : 

 aṣeḥfeḍ d usedhu n warrac imecḍaḥ. 

 teskanay-d azal i tesɛa tmetti . 

 aseḥbiber ɣef wansayen d leɛwayed n tjaddit . 

 tterbiya . 

 aseḥbiber ɣef tmucuha akken ur jellunt ara . 

7- Iswi n tmacahut: 

 Tsiǧǧhid assaɣen gar twaculin mi ara ad mlilen lwaḥi. 

 Tleddi allaɣ n warrac imeẓyanen iwakken ad issinen timsirin. 

 Ttawin-d timucuha iwakken ur ttruḥent ara, tasuta tettak-it i tayeḍ. 

 Asnerni deg taɣult n tsekla taqbaylit. 

 D allal n usnerni deg yidles n teqbaylit. 

 

8-Anamek n tmacahut: 

Tamacahut d tin id-yettawin ɣef yisental i yerzan timetti si tama, akken daɣen i 

yezmer ad yili d asugen kan. 

Dayen i ttidiren imdanen deg tudert-nsen n yal ass ama dayen yelhan ama dayen n 

diri. 

Tamacahut ttalsen-tt-id wat zik , d tin id-yeqqimen ar assa acku anamek-is d win 

ireṣṣan ur yettbeddil ara. 

9-Amgired yellan gar temɛayt, taqṣiḍt, taḥkayt: 

 *Tamɛayt: tekka-d seg uẓar MƐY (Dallet;1982:532), d isem asuf asget-is 

timɛayin . 

*Taqsiḍt: tekka-d seg uẓar QSD (Dallet;1982:683), d isem unti asget-is tiqsiḍin 

temmal-d ''amezruy, taqsiḍt yetwacnan : d ṣṣenf aseklan id-yettasen s talɣa n usefru 

. 

* Taḥkayt: d isem unti , asget-is tiḥkayin id-yemmalen ɣef tmussni-nneɣ , 

tamacahut deg temnaḍṭ n Bgayet, Leqṣer akked d at smaɛel d win yesɛan assaɣ d 

tenfalit n taɛrabt ''Ḥikaya" id-yemmalen amezruy, tamacahut.8 

 

 

 

 

 

 

 

 

 

 

 

 

 

                                                           

8-NABIL.Mehdioui, Op.Cit,p.33. 

Ibid. P.34.  

Taggrayt 

   Deg yixef-a, nmeslay-d ɣef tsekla tamaziɣt ilmend n kra n tmuɣliwin n 

yinagmayen, nessuk tiṭ ɣef kra n tbadutin n tmacahut, s akkin neɛreḍ ad nmeslay 

ɣef ussismel n tmacahut, nɛedda ɣer tulmisin n tmacahut, taɣessa n tmacahut, amek 

tebna, nefka-d awal ɣef tewwuri n tmacahut deg tmetti, iswi n tmacahut, nekfa 

awal s unamek n tmacahut. 

 



 

 
 

 

 

 

 

 

 

 

             Ixef wis kraḍ 

                 Taṣleḍṭ

Tazwert 

 

  Deg yixef-a ad neɛreḍ ad negg taṣleḍṭ tasentalant i tmucuha id-negmer ( Ḥab ḥab 

ṛemman, tafunast n yigujilen), Akked tmucuha id-nessukkes seg udlis n Auguste 

Mouliéra (Taḥkayt n tmeṭṭut i yeččan tamellalt n uzrem, Sin n yigujilen d 

akniwen). 

 

Taṣleḍṭ tasentalant: 

Llant aṭas n tarrayin s wacu i nezmer ad negg taṣleḍṭ i kra n tewsit n tsekla, dɣa 

nekkni deg leqdic-nneɣ nebɣa ad nmeslay ɣef wayen yerzan asentel, acku tazrawt-

nneɣ tebna ɣef wannecta. 

  Iwakken ad neṣṣaweḍ ɣer yiswi-nneɣ, yessefk ad nawi awal ɣef teṣleḍṭ 

tasentalant, d acu-t usentel? 

  Deg wayen yerzan aya, llan aṭas n yimussnawen id-yemeslayen ɣef usentel     

MD: (Jean-paul Weber, Roland Barthes....atg). 

 Dacu-t usentel? 

*Ɣef wayen id-yenna Abdellah Bounfour deg udlis-is iwumi qqaren:«Introduction 

à la littérature Berbère»: 

  «tabadut tamatut i wawal "asentel" , amzun d tiɣawsiwin ibanen, neɣ d asentel n 

lwelha neɣ n ujbad amatu i umdan» 

Yenna-d daɣen.: 

«Aleqqiḍ d yiwet n tayunt tasentalant meẓẓiyet, daɣen amzun tebḍa ɣef waṭas n 

yiberdan, Ma yella d asentel d tayunt d tameqqrant, nezmer ad nini d akken asentel 

d netta i yzemren ad iseddun aleqqiḍ-agi, maca anemgal n waya mačči d tidet ...., 

ad nini d akken aleqqiḍ-agi iccud ɣer usentel, yiwen ur yezmir ad yili war wayeḍ, 

wa yettkemmil wayeḍ , ur nezmir ara ad neǧǧ ula yiwen».9 

 

                                                           
9A.Bounfour , «Intruduction à la littérature Berbère», Ed. paris, 1999.«Une définitions très générale du mot thème 

(.......) pour homme »p.47 

 A.BOUNFOUR.Op.Cit,1999.«On dira que le motif (.........) concept».P.48 

 Agzul i tmucuha id-nessukkes seg udlis (Auguste Mouliéras): 

 *Taḥkayt n tmeṭṭut i yeččan tamellalt n uzrem: 

Yella yiwen deg zman n zik, asmi i tella tessawal ddunit, ɣur-s tameṭṭut d yelli-s 

yeǧǧat s uɛebbuḍ. 

yiwen n wass truḥ tmeṭṭut-is nettat d yelli-s ɣer ṣṣeḥra ad zedment. iɣli-d fell-asent 

yiḍ, qqiment ɛewqent anda ad nsent,ufant yiwet n tsedda,ulint s ufella-s ad nsent. 

Tasedda-nni ɣur-s akk id-ttaran lewḥuc, dɣa faqqen lewḥuc-nni, i tmeṭṭut-nni d 

yelli-s, ččan tameṭṭut-nni yeqqim-d ala ugrud-nni d weltma-s. 

Taṣleḍṭ: 

 Deg tmacahut-a, tewwi-d ɣef usentel n tmeṭṭut i yeččan tamellalt n uzrem. 

ad naf deg-s tikerkas n tmeṭṭut n gma-s n teqcict-nni imi i as-tefka tamellalt-

nni akken ad as-d-tlal lɛib akken ad itt-yessufeɣ seg uxxam. 

 Taqcict-nni d nniya tumen tameṭṭut n gma-s ur tɣil ara ad yeffeɣ wannecta 

deg-s. 

 Yewwi-tt gma-s ɣer umadaɣ yeǧǧa-tt dinn, truḥ. 

 Temlal d Ṣṣelṭan yuɣ-itt, sɛan-d aqcic. 

 Ɛeddan wussan, imɣur uqcic-nni yebɣa ad iruḥ ɣer xwali-s. 

 Ruḥen, d aya i yeǧǧan tban-d taluft i texdem tmeṭṭut-nni i tlust-is. 

 

 Agzul n tmacahut n sin n yigujilen d akniwen: 

Yella yiwen n urgaz deg yiwet n taddart, yesɛa tameṭṭut tuḍen, tebɣa ad temmet, 

sɛan aqcic d teqcict d akniwen, ɣur-nsen tafunast teṭṭḍen deg-s. uqbel ad temmet 

tweṣṣa argaz-is tenna-yas tafunast-nni ur tettnuz ur trehhen,inna-yas ih. ɛeddan 

wussan ikemmel ula d netta, uqbel ad yemmet yenna-yas i gma-s daɣen ɣef 

tfunast-nni, maca tameṭṭut-nni n gma-s tussem deg-sen texeddem-asen ala tikerkas. 

Taṣleḍṭ: 

 Tamacahut-a tettmeslayed ɣef sin n yigujilen mmuten imawlan-nsen, 

qqimen iman-nsen, sɛan tafunast teṭṭḍen deg-s. 

 Qqimen ɣer ɛemmi-nsen d tmeṭṭut-is texeddem-asen ala tikerkas cku 

tettasem deg-sen. 

 Ɣef waya texdem akk ayen yellan fell-as akken ad zenzen tafunast-nni ad 

thenni iman-is deg-s. 

 Zenzen tafunast-nni, igujilen mazal-iten akken llan sɛan tazmert, seḥḥan, 

tewhem tmeṭṭut-nni deg-sen dɣa tceyyeɛ arraw-is ad ten-ɛassen. 

 Mɣuren warrac-nni, mmugren aṭas n wuguren. 

 Ɣer taggara tuɣal-d talwit ɣer uxxam. 

 

 Agzul n tmucuha id-negmer deg tsastant: 

        *Tamacahut "Ḥab ḥab ṛemman": 

tella yiwet n teqcict tesɛa ssebɛa n wayetma-s, ɛzizet fella-nsen aṭas. 

zrin wussan uɣalen wayetma-s zewjen wwin-d akk lxalat, ttasment deg teqcict-nni 

bɣant as-xedment kra iwakken ad teffeɣ seg uxxam, fkant-as tamellalt n uzrem 

iwakken ad temɣur tmellalt-nni deg uɛebbuṭ-is, ddan fell-as wayetma-s. tufa yiwen 

n ṣṣelṭan tuɣ-it, sɛan aqcic ruḥen ɣer uxxam n wayetma-s teḥka-yasen i wayetma-s 

kullec, mi slan annect-nni ddan ɣef lxalat-nsen. s akkin yuɣal-d sser s axxam. 

Tasleḍt  

 Tamacahut-a tettawi-d ɣef yiwet n teqcict fell-as i yettezzi usentel-a. 

 Tesɛa "07" n wayetma-s. ɛzizit fell-asen. maca yella acu id-ikecmen gar-

asen d aɛewwiq d ayen ibedlen assaɣen i yellan gar-asen. 

 Ɛeddan wussan zewjen wayetma-s n teqcict-nni. maca lexalat-nsen ur 

ttemsefhament ara yid-s. 

 Xedmen-as lḥila iwakken ad tt-kerhan wayetma-s, dɣa fkant-as tamellalt n 

uzrem tečča-tt imɣur uɛebbuḍ-is, ddan fell-as. 

 Ɣer taggara tuɣal tezwej d Ṣṣelṭan, umbeɛd tuɣal ɣer uxxam-nsen. 

 

 

 

 

 



Ixef wis kraḍTaṣleḍṭ 

23 
 

*Tamacahut n tfunast n yigujilen: 

tella tmeṭṭut d urgaz sɛan sin n warrac aqcic d teqcict , sɛan tafunast , mi it-ḥulfa ad 

tmmet tenna-yas i urgaz-is ɣur-k ad tezlut tafunast-nni, temmut tmeṭṭut-nni teǰǰa-d 

arrac-nni iman-nsen teqqim tfunast-nni teṭṭḍen deg-s.iɛawed zwaj urgaz-nni aya 

yegla-d s wuguren d imeqqranen gar lwacul-nni akked d tmeṭṭut-nni dɣa zenzen 

tafunast-nni zlant.taqcict-nni teddem gma-s truḥ , aṭas isɛeddan deg lexla, armi 

tewwet ɣer uxxam n ṣṣelṭan, seg wass-nni tuɣal tufa iman-is ɣas akken tameṭṭut-nni 

n baba-s tugi asen-texḍu. 

Taṣleḍṭ: 

 Asentel deg tmacahut-a yettawi-d ɣef yiwen n urgaz temmut tmeṭṭut-is 

iɛawed zwaǰ, yewwi-d tameṭṭut tuɛer tekreh arraw-is 

  Lwacul-nni llan sɛan tafunast deg-s iteṭṭḍen. tameṭṭut-nni texdem ayen 

yellan iwakken ad zenzen tafunast-nni. 

 Mi i tenza tfunast-nni ffɣen warrac-nni seg uxxam. 

 Dɣa mmugren aṭas n wuguren deg ubrid-nsen. 

 Uɣalen mlalen d Ṣṣelṭan, dayen iten-yeǧǧan uɣalen ttidiren deg lehna d 

talwit. 

 Tamsirt id-negza deg taggara n tmacahut-a d akken tixidas d tkerkas ur 

zmirent ara ad ɣelbent lxir d nniya.  

Taggrayt 

  Deg yixef-a nexdem-d agzul n yal tamacahut, s akkin nexdem-asent tasleḍṭ 

tasentalant i yal yiwet deg-sent.  

Taggrayt tamatut 

 Deg leqdic-nneɣ, neddem-d snat n tmucuha deg udlis n Auguste Mouliéras, 

akken daɣen id-newwi deg tsastant. ukuẓ n tmucuha-ayi ttuneḥsabent d tisenfal. 

deg tezrawt-a, neɛreḍ ad negg taṣleḍṭ ilmend n usentel n yal tamacahut, nexdem-

asent agzul. nufa-d d akken asentel d yiwen, ulac tamgirda gar-asen, maca  

yemgarad kan deg kra n tɣawsiwin. nruḥ ɣer temnaḍṭ n Busellam, newwi-d azal n 

15 n tmucuha, maca nefren kan snat acku d tidak i yesɛan assaɣ waḥi leqdic-nneɣ, 

daɣen akked tmucuha n udlis n Auguste Mouliéras. nufa-d amgired meqqren deg 

wayen yerzan tira, i yellan deg tmucuha-nni n Mouliéras, akked tid id-negmer acku 

s tira tamirant. leqdic-nneɣ meṛṛa ibna ɣef wammud-a n tmucuha, ad nesken ayen i 

yellan zik, amek ibeddel tura. nefka-d awal ɣef tmucuha s umata, nenna-d akk ayen 

i yerzan tamacahut. mazal ur neṣṣaweḍ ara ad naf akk ayen yerzan timucuha-agi 

maca neṣṣaweḍ nexdem tasleḍṭ ulamma meẓẓiyet maca nennad ayen yellan deg 

usentel-nsent. deg tazwara n tezrawt, nebɣa ad nessuk tiṭ ɣef yiferdisen i yeran 

tasnarrayt, dɣa nessisen-d asentel, tamnaḍṭ, amezruy, tarrayt n unadi...etg. iswi 

agejdan i nebɣa ad naweḍ ɣur-s ɣer taggara n tezrawet-nneɣ d assisen n tmenaḍṭ n 

busellam, ansayen-is, timucuha-ines, acku aṭas ur ten-yessin ara. ayen i wumi 

nezmer nenna-tid deg tezrawt-a ɣas ulamma llant aṭas n tɣawsiwin nniḍen nebɣa 

limer neṣṣaweḍ nefka-d awal fell-asent, maca ur newwiḍ ara acku tamaziɣt d tala 

ɣezzifen, akken yebɣu yeɛreḍ umnadi ad yini kra yellan deg-s maca dima yella 

lixṣaṣ, nekkni nefka-d ɣas ulamma cwiṭ ɣef usentel-a neɛreḍ daɣen ad nesken ayen 

yerzan taṣleḍṭ n usentel i ukkuẓ n tmucuha i yellan gar yifassen-nneɣ, nexdem-d 

agzul i yal yiwet nefka-d awal ɣef usentel-nsent.  

     ɣer taggara, yessefk ad nini tamaziɣt d tamerkantit tesɛa azal meqqren. tawsit n 

tmucuha tesɛa tixutert deg temnaḍin n leqbayel s umata, ulac win ur yessin ara ad 

yales tamacahut, nekkni nefren ad negmer timucuha deg temnaḍṭ n busellam 

iwakken ad as-nernu ccan i temnaḍṭ-a. nekkni dayen i neṣṣaweḍ ad nexdem deg 

tezrawt-a, ahat ad yas leǧil nniḍen id-iteddun ad i kemmel abrid i nuɣ nekkni, ad 

yessnerni ayen ixuṣṣen iwakken ur tejellu ara tutlayt n tmaziɣt. 

Iɣbula 

 Idlisen: 
 Auguste Mouliéras,‹‹Légendes et contes merveilleux de la grande 

kabylie››, Ed, paris, 

 BASSET (H), «Essai sur la Littérature des Berbère», Ed, 

Paris,2007. 

 BOUNFOUR (A), «Introduction à la Littérature Berbères», Ed, 

Paris,1999. 

 DUJARDIN (C.L), «Le conte Kabyle, Ethnologique», la découvert, Paris, 

1982, 2003. 

 HADDADOU (M.A),«Intruduction à la litterature berbére» HCA,2009. 

 Tizrawin: 
 MEHDIOUI (N), «Etude du conte Kabyle inventaires et états des 

lieux», Mémmoire de Majistére, Universite, (A).Mira de Béjaia . 

 Djebali Lamia, Chibani Rima, ‹‹Tamacahut deg temnaḍṭ ṭambiya xeraṭa 

agmar d tesleḍṭ. 

Taḥkayt n sin igujilen d akniwen 

  Yella yiwen n urgaz, deg yiwet n taddart, ɣur-s aqcic d teqcict d 

akniwen.Yiwen n wass, temmut-as tmeṭṭut-is, qimen warraw-is d 

imeẓyanen, mazal-iten tteṭṭḍen.Ɣur-nsen yiwet n tfunast, qimen 

tteṭḍen deg-s. 

Sɛeddan kra n wussan, yemmut netta diɣen, qimen warraw-is mazal-

iten meẓẓiyet. Asmi immut, inna-yas i gma-s:‹‹Tafunast-a, ur tettnuz, 

ur tṛehhen, ad teqqim i yigujilen››, inna-yas gma-s:‹‹Iwqem››. Netta 

meskin yemmut, teqqim tfunast-nni, tteṭṭḍen deg-s. 

 Yiwen n wass, tenna-yasen tmeṭṭut n ɛemmi-nsen i warraw-

is:‹‹Ruḥem ad teṭṭḍem ula d kunwi››, iruḥ uqcic d amezwaru akken ad 

iṭṭeḍ, terwel tfunast-nni, tugi ad teǧǧ-it ad iṭṭeḍ, iruḥ ɣer yemma-s 

inna-yas:‹‹A yemma, tafunast tugi ayi-teǧǧ ad ṭṭeḍeɣ››, truḥ weltma-s 

tenna-yas:‹‹D nekki ara ruḥen ad ṭṭeḍeɣ tamara››, armi tewweḍ ɣur-s 

terra tafunast iman-is teǧǧa-tt ad tteṭṭeḍ. 

Taqcict tqeṛṛeb ad tteṭṭeḍ, nettat tewwet-itt s ṣṣek tessderɣel-itt deg 

tiṭ! 

Tusad teqcict, tettrew ɣer yemma-s. Teqqim imma-s tefqeɛ, armi id-

iwweḍ urgaz-is tenna-yas:‹‹Tafunast-a ad s-ttzenẓeḍ››, inna-yas 

netta:‹‹Tafunast n warraw n gma, ur tettnuz ara››, tenna-yas 

nettat:‹‹Tafunast i yessderɣlen illi ad ttnez, neɣ ur ttɣimaɣ ara deg 

uxxam-ik››, izenz-itt i taddart zlan-tt, ččan-tt. 

Qimen warrac-nni, msakit ttrun. Ruḥen ɣer tmeqbeṛt n yemma-tsen 

ttrun. Hatta tusad yiwet n temɣart, tessen-iten tenna-yasen:‹‹Iyyaw, 

aya arraw-iw ad tteddum ɣur-i››, ugin. Teqqim temɣart tettraw yid-

sen, tewwi-ten s aẓekka n yemma-tsen. Nettat truḥ, teǧǧa-ten dinna, 

tettrun. Tluɛa-ten-id yemma-tsen deg uẓekka, tenna-yasen:‹‹Ay 

arraw-iw, aset-d ɣer lǧiha n yidmaren››, usand. Ufan snat n tjeɛbubin 

ffɣen deg wakal ɣef yidmaren n yemma-tsen, tteṭṭḍen. Ufan udi d 

tammemt, armi ṛwan, ruḥen s axxam. Ttuɣalen ɣer dinna kul ass. 

Armi d yiwen n wass, twala-ten tmeṭṭut n ɛemmi-tsen d nutni akter n 

warraw-is. Tenna-yasen i warraw-is:‹‹Ass-agi, aten-tebɛem anda 

kecmen ad tkecmem yid-sen››. Ruḥen tebɛen-iten. 

Armi iwwḍen yigujilen ɣer uẓekka n yemma-tsen, qimen tteṭṭeḍen. 

Arraw n ɛemmi-tsen, ttwalin deg-sen, armi rwan, ruḥen-d. Ruḥen 

warraw n ɛemmi-nsen. 

Ufan tijeɛbubin-nni, deg tteṭṭḍen d idmaren. Ruḥen-d s axxam, nnan-

as i yemma-tsen:‹‹A yemma, nwala-ten teṭṭeḍen, ɣef uẓekka n 

yemma-tsen, neǧǧa-ten, armi id-ruḥen, nruḥ nekkni diɣen, nufa 

tijeɛbubin-nni deg teṭṭeḍen, neṭṭeḍ deg-sent, neṭṭeḍ d idammen››. 

Azekka-nni, truḥ imma-tsen. Tewwi aqabac, terẓa akk aẓekka-nni ur 

tufi ara tijeɛbubin-nni, tekkes akk akal teǧǧa ala timeḍlin ɣef yemma-

tsen n yigujilen. Truḥed, usand igujilen-nni  messakit ufan d aẓekka n 

yemma-tsen yerẓa. Ruḥen ttrun. 

Azekka-nni, uɣalen tettrun ɣef uẓekka n yemma-tsen, tenna-yasen 

yemma-tsen:‹‹Ay arraw-iw,ruḥet, ma kul iḍ kecemet s axxam n Baba-

twen, ad tafem dinna acu ad teččem››, ruḥen. Armi d tameddit, 

kecmen s axxam n Baba-tsen, qqenen tawwurt, qimen tetten. 

Illi-s n ɛemmi-tsen tettexeẓẓir deg-sen deg uxeǧǧiḍ n tewwurt. Twala-

ten tetten sseksu d uksum. Tuɣal-d ɣer yemma-s tenna-yas:‹‹A 

yemma, arraw n ɛemmi tetten seksu d uksum››, truḥ nettat texẓer tufa-

ten tetten. 

Armi d azekkuyen, deg iḍ kkren yigujilen-nni ad ruḥen s axxam-nsen. 

Tenna-yasen tmeṭṭut n ɛemmi-tsen:‹‹Qimet da, ur ttuɣalem ara ad 

truḥem ɣer uxxam-nwen, qimet ad tegnem da››, qimen. Asen-tettak 

agercal tetten. Arraw-is ruḥen diɣen ɣer uxxam n yigujilen. Ur ufin 

ara maḍi diɣen. Qimen igujilen messakit tetten agercal, tetten deg 

ugercal-nni armi meqqer-it. 

Yiwen n wass, yusad yiwen d bab n wayla(yesɛa), d abeṛṛani yebɣa 

ad yaɣ tagujilt-nni. Tenna-yas tmeṭṭut n ɛemmi-s i uugaz-nni:‹‹Iyya, 

ad taɣeḍ yelli››, inna-yas:‹‹ Anda-tt, ma d ttagi ad taɣeɣ, ma ulac illi-

m ur tettaɣeɣ ara››. 

Fkan-as tinna, netta iruḥ s axxam-is ad iheggi iwakken ara yewqem 

tameɣra. Iqqim ugujil-nni yettrew ɣef weltma-s, iqqar-as:‹‹Uɣur ayi-

teǧǧeḍ, a weltma››, teqqim tettru ula d nettat. Asmi id-yuɣal urgaz-

nni ad yawi tameṭṭut-is, Ṛebbi lɛalamin yerra aqcic-nni d agernic. 

Yusad urgaz-nni ad yawi tameṭṭut-is tenna-yas teqcict-nni i urgaz-

is:‹‹Inas i ɛemmi, aqelwac ad iddu d teqcict››, iruḥ urgaz-nni inna-yas 

i ɛemmi-s n tmeṭṭut-is:‹‹A wlidi, aqelwac-agi ad iddu d teqcict››, 

inna-yas:‹‹Ad iddu››, Iruḥ. Yewwi-ten, iwqem tameɣra deg uxxam-is. 

Yuɣal uqelwac-nni, ansi tekka weltma-s ad ikk. Ur yezmir ara ad tt-

ifareq, taqcict-nni argaz-is iḥemmel-itt aṭas. 

Ɛemmi-tsen yuɣal ittṣerrif, iruḥ akk ayen yellan ɣur-s. Yiwen n wass, 

yusad ɣer taddart-nni deg tella illi-s n gma-s, ibedd ɣef tewwurt 

itṣerrif, twala-t illi-s n gma-s teɛqel-it. 

Netta ur tt-yeɛqil ara, teffeɣ-d ɣur-s tenna-yas:‹‹Arǰu kra››, iqqim 

ittraǰu. Nettat tekcem s axxam, thegga aɣṛum, tewqem daxel-is lwiz, 

tewwi-ten, tefka-yas-tid. 

Iwqem-it deg tqelmunt-is. Armi yewweḍ s axxam-is, ifka-yas i 

tmeṭṭut-is aɣṛum-nni, inna-yas:‹‹Efk-it i warrac ad ččen››, tebḍa-t 

tmeṭṭut-nni, tufa daxel-is lwiz. Tenna-yas:‹‹Ansi id-tewwiḍ aɣṛum-

agi?››, inna-yas:‹‹Taddart deg tella illi-s n gma››, tenna-yas:‹‹Ihi, d 



Tijenṭaḍ 

45 
 

nettat ik-ten-d-yefkan››, inna-yas:‹‹Anda, nettat sneɣ-tt, tameṭṭut it-id-

yefkan ur ttsinneɣ ara››, tenna-yas:‹‹Illi-s n gma-k tura terwa, ur 

tetteqqaleḍ ara››,inna-yas:‹‹Ahat››. Tenna-yas:‹‹Azekka ad ruḥeɣ ɣur-

s››, inna-yas:‹‹Ruḥ››, azekkuyen truḥ nettat d illi-s. Armi wwḍent ɣur-

s, tenna-yasent tgujilt:‹‹Mreḥba yis-kunt››, qiment kra n sin wussan 

neɣ tlata. Tettent d lɛali gganent d lɛali. 

 Yiwen n wass, tewwi-d tagertilt, tessa-tt-id ɣef lbir-nni, taqcict-nni 

meskint deg asmi tewweḍ ɣer dinna, ur teffiɣ ulac ɣur-s lexber seg 

lbir-nni. Tessawel-as temɣart, tenna-yas:‹‹Iyya a yelli, ani-yi-d deg 

uqeṛṛuy-iw››. Teffeɣ-d ɣur-s, tenna-yas temɣart:‹‹Qim da››. Tusad ad 

teqqim, teɣli ɣer lbir. Nettat meskint tella s uɛebbuḍ, aqelwac illa 

dinna imi teɣli weltma-s deg lbir. Truḥ-d temɣart-nni ɣer yelli-s, 

tenna-yas:‹‹Iyya tura, nettat neḍegger-itt ɣer lbir››, tura ad telseḍ 

leḥwayeǧ-is, teqqimeḍ deg umkan-is. Ayweq id-yewweḍ urgaz-is, 

sideɣ i wallen-im, ɣur-m ad iwali tiṭ-im taderɣalt››. Tenna-

yas:‹‹Iwqem››. Tamɣart tuɣal s axxam-is, illi-s teǧǧa-tt dinna. Armi d 

tameddit, yewweḍ-d urgaz-nni, yenna-yas:‹‹Awi-d lḥaǧa››, ad tsideɣ i 

wallen-is kan iɣil d tameṭṭut-is. 

Yeqqim , uqelwac-nni yettruḥu ɣer lbir-nni , isettraw. Yuɣal meskin 

iḍɛef. 

Yiwen n wass, inna-yas urgaz-nni i teqcict-nni :‹‹Aqelwac-agi, inma 

iḍɛef tura››, tenna-yas nettat :‹‹Yuḍen››. Ad as-ittak učči yugi ad 

yečč, aḥuli-nni ittruḥu ɣer lbir-nni isettrew. 

Uletma-s, imi teɣli, igga-yas Ṛebbi lɛalamin taxxamt i lḥiḍ n lbir. 

Teqqim deg-s. turew sin n warrac d akniwen, yiwen tesemma-yas 

Ḥasen, wayeḍ Lḥusin. 

Yiwen n wass, iruḥ uḥuli-nni ɣer lbir yettru. Tenna-yas weltma-s 

:‹‹Inas i urgaz-iw ad yawi tafunast taberkant, ad tt-yezlu ad tt-id-iṣṣub 

deg uṭṭebṣi ad yali Lḥasen d Lḥusin, iruḥ-d uḥuli. 

Yewweḍ ɣer urgaz n weltma-s, ittukrures. Argaz, meskin ulac ɣur-s 

lexber s wannect-nni. Yiwen n wass, iqqim netta deg uxxam-is. Aḥuli 

iruḥ, yewweḍ ɣer lbir, yuɣal-d. yewweḍ ɣur-s, iqqel ɣer lbir. Ikker 

netta, itbeɛ-it. Armi yewweḍ iwala aḥuli ɣef yimi n lbir, ittru. Yuzzel 

netta ɣer dinna, isla-yas imi is-teqqar:‹‹Inas ad yawi tafunast 

taberkant, ad tt-yezlu,ad tt-id-iṣṣub deg uṭṭebṣi ad yali Ḥasen d 

Lḥusin, atna lulen.›› 

Iruḥ, yewwi-d tafunast taberkant,izla-tt iseww-itt deg uṭṭebṣi, i lbir-

nni. Isers yiwet n tṣennaṛt n umrar. Tuli-d nettat d warraw-is sin. 

Yewwi-tt-id axxam-is. Nettat teḥka-yas ddeɛwa amek tella. 

Inna-yas netta :‹‹Ihi, acu tebɣiḍ ad as-xedmeɣ ?››, Tenna-yas :‹‹Zlu-tt 

ad tt-sewweɣ, ad tt-id-awiɣ aksum i yemma-s ad tečč››. Izla tirrawt-

nni. 

Tessew-itt tewwi-tt deg uḍellaɛ. Truḥ ɣer tmeṭṭut n ɛemmi-s, imma-s 

n tirrawt. Armi tewweḍ tsideɣ i wallen-is iwakken ur tt-ɛeqlen ara. 

Tenna-yas:‹‹A yemma, aqli zliɣ aḥuli-nni, wwiɣ-awen-d aksum ad 

teččem››, qqimen tetten aksum. aqcic-nni yufa tiṭ-nni n tderɣalt n 

wletma-s Ɛmimi. Inna-yas:‹‹A yemma, tiṭ-ihina n Ɛmimi aya-

gi››.Tenna-yas yemma-s:‹‹Nanna-k Ɛmimi, tečča, tlluxlex››, Inna-

yas:‹‹Ih, a wellah d tiṭ nanna Ɛmimi tagi››, Tenna-yas:‹‹Ečč kan 

aksum, ečč tessusmeḍ››, Tenna-yas temɣart i tgujilt:‹‹ A yelli tura ur 

kem-ixxuṣ wara››, tenna-yas tgujilt:‹‹Ḥemdullah, ur yelli ixxuṣen››. 

Tenna-yas temɣart:‹‹Ihi a yelli yak nettat neḍegger-itt ɣer lbir››, 

tenna-yas:‹‹Ih nettat teɣli ɣer lbir, aḥuli-ines zliɣ-t, ugadeɣ win n 

gma-s››. 

Ččan aksum n Ɛmimi, qqimen. Armi d azekkuyen tekker teqcict truḥ s 

axxam-is. ɛeddan kra n sin n wussan tenna temɣart i urgaz-is:‹‹Nekki 

ad ruḥeɣ ɣer yelli››, inna-yas:‹‹Ruḥ››, truḥ. Armi tewweḍ tenna-yas 

tgujilt-nni:‹‹Mreḥba yis-m››, tekcem s axxam, teqqim.ikcem-d urgaz 

n tgujilt. Tenna-yas temɣart:‹‹Lɛeslama››, ur tt-id-iwaǰeb ara. Texẓer 

temɣartɣer teqcict-nni, twala allen-is berrkent am yilili. Dɣa teḥṣa 

inna-yas urgaz-is i tgujilt:‹‹Amek tebɣiḍ ad as-xedmeɣ diɣen i tagi››, 

tenna-yas:‹‹Gzem-as iḍaṛṛen-is ɣef tmeccact, tgeẓmeḍ-as imeẓẓuɣen, 

ternuḍ-as tinzar››. 

Armi, d azekka-nni, tenna-yasen temɣart:‹‹Nekk ad ruḥeɣ s axxam-

iw››, tenna-yas teqcict-nni:‹‹Erǰu, a tafuḥant illi-m teččiḍ-tt , erǰu a 

tafuḥant, illi-m teččiḍ-tt, erǰu kemmi diɣen››, ikker urgaz-is ixedem-

as akken is-tenna. Teqqim temɣart-nni ur temmut ur teddir. Ǧǧan-tt 

akken sin n wussan. 

Ass wis tlata, meḍlen-tt akken-nni, ṛṛuḥ ur yeffiɣ ara deg-s. 

Teqqim teqcict-nni tettrebbi deg warraw-is. Gma-s aḥuli yuɣal 

yeqqwa am zik, yeqqim yid-s ur tt-ifureq ara maḍi. Iqqim urgaz-is 

iḥemmel-itt, iḥemmel gma-s  

Taḥkayt n tmeṭṭut i yeččan tamellalt n uzrem 

  Yella yiwen n zman n zik, imi tella tessawal ddunit, ɣur-s tameṭṭut-is 

d illi-s yeǧǧa tameṭṭut-is s uɛebbuḍ. 

  Yiwen n wass, truḥ tmeṭṭut-nni, nettat d illi-s ɣer ṣṣeḥra ad zedment. 

Iɣli-d fell-asent yiḍ, qiment ɛewqent anda ad nsent. Ufant yiwet n 

tsedda weḥdes deg ṣṣeḥra. 

  Ulint s ufella-s ad nsent, tasedda-nni kra anda yella lweḥc, tameddit 

ɣer tmeddit ad myagaren dinna ad nsen ddaw-s, seg tweṭṭuft almi d 

izem. Akk ttasen-d ɣer dinna. 

  Tameṭṭut-nni teqqim ɣer ufrux, yelli-s nnig-s. Taswiɛt akka usan-d 

lewḥuc-nni, ad nsen ddaw n tsedda-nni.  

Armi d nneṣf yiḍ, tenna-yas teqcict-nni i yemma-s:«A yemma, bɣiɣ 

ad bezḍeɣ», tenna-yas yemma-s:«Susem, a yelli lewḥuc atnan ddaw-

atneɣ, ad aɣ-d-slen, ad aɣ-ččen». 

Tenna-yas yelli-s:«Ihi, anda ad bezḍeɣ?», tenna-yas:«A yelli bezḍ-d 

deg umeẓẓuɣ-iw». Tusad iwakken ad tebzeḍ deg umeẓẓuɣ n yemma-

s, teɣli-d tiqqit ɣer claɣem n yizem, inna-yasen yizem, i lewḥuc-

nni:«Tagi d lehwa ala yekkaten», yenna-yasen yilef:«A sidi, erju-d ad 

ẓreɣ», iffeɣ-d yilef inna-yas:«Hata tigga d tignawt», inna-yas yizem i 

wuccen:«Effeɣ tura kečči , ad nẓer lekdeb-agi n yilef», iffeɣ-d 

wuccen, yenna-yas:«A sidi, tečča, terwa», inna-yasen yizem:«Ihi ẓer 

anwa s ufella n tsedda-agi». 

Tusad tweṭṭuft tenna-yas:«Erju, a sidi d nekk ara ak-d-yawin lexbar», 

tuli tweṭṭuft-nni armi tewweḍ ɣur-s teḥka-yas tmeṭṭut-nni weḥd-s. 

Teṭṭef-itt tmeṭṭut tenɣa-tt. 

Erjan lewḥuc ad tuɣal tweṭṭuft-nni, ur tuɣal ara. Inna-yasen uzrem:«D 

nekk ara ad yalin ɣer dinna d nekki tt-id-beggnen», yuli. Armi 

yewweḍ iqqes tameṭṭut-nni. Teɣli-d. Teqqim yelli-s. 

Azrem ires-d, ur iwali ara taqcict-nni. Zzin fell-as akk ad tt-čcen, 

teqqim tewtult tenna-yasen:«Ma yehda-kun Ṛebbi, efket-yid ayen 

tufam i lɛella-as, ternum-iyi-d adif iɣsan-is, ɛlaxaṭer nekkini aqli 

uḍneɣ ur zmireɣ ara ad ččeɣ aksum». Nnan-as:«Iwqem». Fkan-as, 

ufan agrud i lɛella-s. Nnan-as i tweṭṭuft-nni:«Aqlaɣ nufa agrud, deg-

s», tenna-yasen:«D win i bɣiɣ, leqqaq ur yettru ara», fkan-as-tt, nnan-

as:«Hataya ma d adif ara nečč aksum, iɣsan, aten-nḥiz, ad ten-nnefk i 

yizem ad am-ten-yeḥrez, tekkṣeḍ adif yellan deg-sen». 

Tenna-yasen:« Ad awen-ibarek Ṛebbi», Tejmeɛ akk adif-nni aqcic-

nni tettel-it. 

Armi d azekkuyen-nni, kkren lewḥuc-nni ruḥen akk, teqqim tewtult-

nni tenna-yasen:«Assa-agi, nekk ur zmireɣ ara, aqli uḍneɣ, ad ččeɣ 

agrud-agi berka-yi», nutni ruḥen akk, tawtult tenna-yas i 

teqcict:«Ṣsub-d», tenna-yas teqcict:«Ugadeɣ ayi-teččeḍ», tenna-yas 

tewtult:«Eres-d, a yelli ur ttaggad», tres-d teqcict-nni ɣur-s. Tenna-

yas tewtult:«Hata-ya a yelli, gma-m mazal-it idder, hata wadif n 

yemma-s». 

Ruḥ tura a yelli, tiɣilt imi ara tḍileḍ.Tamezwarut sečč-as kra n wadif-

agi tiniḍ-d:«Awi ddren ar d-yelhu gma, tiɣilt tis snat umi ara tḍilleḍ, 

sečč-as kra n wadif tiniḍ-d a win iddren ad yaweḍ gma d ameksa, tis 

kraḍ sečč-as daɣen adif tiniḍ-d a win iddren ad yaweḍ gma d argaz». 

Truḥ teqcict, tiɣilt tamezwarut tenna akken i as-tenna, inna-yas gma-

s:«Sers-iyi ad lḥuɣ», tis snat, tenna daɣen akken, yuɣal uqcic-nni d 

ameksa. Ad as-tiniḍ d bab n 10 n yiseggasen.Tis kraḍ tenna akken is-

tenna diɣen yuɣal d argaz.Armi id-wwḍen ɣer taddart, tzewǧǧ-as tuɣ-

as yiwet n tmeṭṭut. 

Yiwen n wass, ruḥent ad zedment deg umadaɣ, nettat d tmeṭṭut n 

gma-s. 

Taswiɛt, nettat tufa timellalin n tsekkurt, tameṭṭut n gma-s tufa 

timellalin n uzrem. Tessawel-as tmeṭṭut n gma-s tenna-yas:«A talust-

iw, iyya sečc-iyi rrbeḥ-im, ad m-seččeɣ rrebḥ-iw»,tenna-yas:«Iyya». 

Tefka-yas timellalin n tsekkurt, tayeḍ tefka-yas timellalin n uzrem. 

Taqcict-nni tečča yiwet n tmellalt n uzrem, tameṭṭut n gma-s 

timellalin n tsekkurt, usan-tt-d s axxam. 

Taqcict-nni meskint i yeččan tamellalt n uzrem, ilul yiwen n uzrem i 

lɛella-s. Ɛeddan kra n sin wagguren yuɣal uzrem-nni meqqer, lɛella-s. 

Yiwen n wass, truḥ tmeṭṭut n gma-s, tenna-yas i urgaz-is:«Uletma-k 

atan s uɛebbuḍ», inna-yas netta:«Susem, ur ttɛawad ara imeslayen-

agi, uletma iyi-d-ikksen deg yimawen lewḥuc, trebba-yid armi uɣaleɣ 

akka, ad texdem annect-agi,susem felli, ur skiddib ara», tenna-yas 

nettat:«Ruḥ ɣur-s», inna-yas:«Iya», mi ara ad taweḍeḍ inas:«A 

weltma, ani-yid aqeṛṛuy-iw , tḥesseḍ i lɛella-s, ayen yellan ad s-tesleḍ 

s umeẓẓuɣ-ik», yuɣ-as awal iruḥ ɣur-s inna-yas:«A weltma iyya ani-

yi-d aqeṛṛuy-iw, ččant-iyi tilkin». Tusa-d, meskint tenna-yas:«Iya a 

gma». Teqqim ad as-tani, issers aqeṛṛuy-is deg yicciw-is, isla i uzrem-

nni ittawi, ittarra i lɛella-s, yusad ɣer tmeṭṭut-is,yenna-yas:«D tidet, ur 

skaddbeḍ ara». 

Iqqim, yewḥel amek ara yexdem. Yiwen n wass, yenna-yas: «Iyya a 

weltma, ad nruḥ ad nezdem, nekk yid-m», tenna-yas:«Iyya». Iwwi 

taqabact, ruḥen. 

Armi wwḍen ɣer umadaɣ, netta iṭṭef taqabact igezzem tawcict, yufa-tt 

teqqur, inna-yas i weltma-s:«Kemmi ruḥ kcem ɣer umadaɣ, qelleb 

iseɣɣaren, nekki aqli ufiɣ-d tawcict-agi, teqqur ad tt-gezmeɣ», ur d-

ttuɣal ara ɣer da alma ssawleɣ-am-d, tenna-yas:«Iwqem». Nettat truḥ, 

netta yeṭṭef yiwen n uɛekkaz, iɛelleq-it ɣer tewcict-nni. Netta iruḥ-d s 

axxam. 

Nettat meskint tessel-d i uɛekkaz-nni isṭebṭub ɣer tewcict, ad tt-

yetthuzzu waḍu, yettruḥ yettuɣal, uɛekkaz-nni ɣer tewcict-nni. Nettat 

tɣil d gma-s mazal igezzem, armi id-yeɣli yiḍ, tenna deg wul-

is:«Gma-agi, ur d-nessawel ara, ur ḥsiɣ, iḍ yeɣli fell-aɣ, netta mazal 

igezzem», tenna deg wul-is:«Ad ruḥeɣ ad waliɣ, ad awḍeɣ ɣur-s 

akken ad nruḥ s axxam», Tura d ṭṭlam. 

Tusad armi tewweḍ, tufa d aɛekkaz i i yesṭṭebṭuben , gma-s ulac-it 

dinna, teḥṣa ixdeɛ-itt, teffeɣ-d deg umadaɣ tettru twala tafat n yiwen 

uɛecciw weḥd-s, deg lexla. Truḥ ɣur-s tenna deg wul-is:«Ilaq, nekkini 

lmut ad mteɣ, ad ruḥeɣ ɣer tafat-nni, ayen ufiɣ dinna ay-ečč, d tteryel 

neɣ d aɣuliw», truḥ armi tewweḍ tufa yiwen n urgaz, deg uɛecciw-

nni, tekcem ɣur-s, yenna-yas:«D acu i tettnadiṭ a tameṭṭut-agi?», 

tenna-yas:«A sidi lxaleq am kečči am nekk», yenna-yas:«Iyya, ad 

tqimeḍ yid-i ayen yellan ad t-nečč nekk d kemm», teqqim. 

Azekkuyen yenna-yas:«Ur tesɛiḍ ḥedd?», tenna-yas:«A sidi, ur sɛiɣ 

ula d yiwen, aqli weḥdi», yenna-yas:«Ihi, ma ur tesɛiḍ ḥedd ad kem-

aɣeɣ», tenna-yas:«Iwqem». Yuɣ-itt, tenna-yas: « lameɛna azrem-ayi i 

lɛella-w», yenna-yas:«Ad nḍebber amek ara ad tif-nessufeɣ», tenna-

yas:«Awid ukan ad tid-sufɣeḍ». 

Iruḥ urgaz-nni ɣer yiwen n umɣar azemni, yenna-yas:«A Baba amɣar, 

ɣur-i tameṭṭut, yella uzrem i lɛella-s, tura amek ara ad as-nexdem», 

yenna-yas umɣar-nni:«Ruḥ a mmi, efk-as akum melliḥen, ad tečč ur 

s-ttak ara aman rebɛa n wussan, tɛelqeḍ i ssqef deg yiḍarren-is, tereḍḍ 

aqeṛṛuy-is ɣef uksar, teččareḍ tabeqsit d aman, sleɛbiḍ deg-s s ufus-ik, 

netta ad iffeɣ, kečči neɣ-it». 

Iruḥ-d s aɛecciw-is ifka-yas i tmeṭṭut-is aksum amelḥan tesett, ur as-

yettak ara aman, iǧǧa-tt akken i ffad, armi i d ass wis rebɛa iɛelleq-itt 

seg yiḍarren-is, ɣef ssqef. Iṭṭef tabeqsit-nni , iččur-itt d aman, ileɛɛeb 

deg-s s ufus-is, taswiɛt issufeɣ-d uzrem-nni aqeṛṛuy-is seg uqemmuc 

n tmeṭṭut-nni. Armi id-iwala argaz-nni yuɣal ixeddem akenni, 

itteffeɣ-d ittuɣal, netta yemmut i ffad, tlata iberdan, neɣ rebɛa. Yiwen 

ubrid iffeɣ-d iman-is, yeɣli-d, ɣer waman akken ad yessew, ikker 

urgaz-nni iṭṭef asekkin, igzem-as aqeṛṛuy-is, inɣa-t. Ijbed-it-id azal n 

xemsin n yiɣallen, issers-d tameṭṭut-is iqqim yettdawi deg-s armi 

teḥla. Azrem-nni teṭṭef-it tmeṭṭut-nni tfedeq-it tewqem-as lmelḥ, 

iwakken ur yettraḥ ara. Tejmeɛ-it, deg yiwet n lḥila tewqem-it d 

icedduqen, ad yas useggas akka-agi, teǧǧa-d aqcic deg urgaz-nni, 

teqqim tettṛebbi deg-s, armi d asmi meqqer, yesɛa setta neɣ sebɛa n 

yiseggasen deg leɛmer-is. Yiwen n wass tenna-yas i mmi-s:«Ad k-

weṣṣiɣ mi ara ad yuɣal Baba-k, tiniḍ-as a Baba, ǧǧaɣ ad nerzef ɣer 

xwali, netta ad k-yini xwali-k d amadaɣ, neɣ ansi ik-d-yekkan xwali-

k», imir d nekki ara s-yinin, yenna-yas:«Iwqem». 

Armi id-yusa Baba-s, yenna-yas:«A Baba, ǧǧaɣ ad nerzef ɣer xwali 

nekk d yemma», yenna-yas:«Anda tesɛiḍ xwali-k, xwali-k d amadaɣ, 

anaɣ ansi ik-d-kkan?», tessiwel-d yemma-s tenna-yas:«Llan», yenna-

yas:«Ihi imi llan ruḥem». 

Azekka-nni tewqem tarezzaft, taɛilult-nni i yella uzrem, terna 

tarezzaft, truḥ nettat d mmi-s, armi wwḍen, s axxam n gma-s, tenna-

yas i mmi-s:«Kečč deg yiḍ a mmi tiniḍ-yid a yemma awi-yaɣ-d 

tamacahut, nekk ak-iniɣ ur ssineɣ ara kečči ttrew», inna-

yas:«Iwqem». 

Teqqim deg uxxam nettat d tmeṭṭut n gma-s, nutni ur teɛqilen ara, 

armi d yiḍ, ččan imensi, armi ččan, inna-yas mmi-s:«A yemma, awi-

yaɣ-d tamacahut», tenna-yas:«Ur ssineɣ ara», netta yettrew. Tenna-

yas tmeṭṭut-nni n gma-s awi-yaɣ-d tamacahut ma tesneḍ. Tenna-yas 

nettat:«D nekki d tamacahut g iḍarren-iw alma d uqeṛṛuy-iw», tenna-

yas:«Awi-yaɣ-d tamacahut-ayi inem». 

Tekker, tewwi-d taɛilult-nni i yella uzrem, tseres-itt-id ɣer ufud-is, 

ad-jebbed deg uzrem-nni. Tebda tettmeslay ara s-teqqar:«A mmi, i 

yeḍran d yemma-k» nettat teqqar-as i mmi-s akka, tjebbed taɛilult-nni 

n uzrem. 

Teḥka-yasen-id ayen iɛeddan fell-as, deg asmi iččan lewḥuc-nni 

yemma-s, armi d ass-nni, tɛawed-itt-id akk. Ur tfuk ara awal armi 

teldi lqaɛa tebleɛ tameṭṭut n gma-s, yusa-d gma-s akken ad ibelleɛ 

daɣen netta. Tejbed-it-id uletma-s, tenna-yas:«Abrid-a d wis sin ayagi 

ik-selkeɣ, deg lmut ass amezwaru kkeseɣ-k-id seg yimi n lewḥuc, ass-

agi selkeɣ-k s uɣraq», imir isteɣfer, netta yenna-yas:«A weltma, nekk 

ur ḍlimeɣ ara tameṭṭut-iw id-yennan, Uletma-k s uɛebbuḍ, nekki usiɣ-

d ayi-d-aniḍ, aqeṛṛuy-iw sliɣ-as i uzrem-agi ittali, ittecbubuḍ deg 

uɛebbuḍ-im nekki ɣileɣ d ṣṣeḥ, s tadist.nettat tenna-yi-d neɣ-itt, 

nekkini ur iyi-fki ara wul-iw ad-kem-nɣeɣ, d lmut, wwiɣ-kem ɣer 

umadaɣ ǧǧiɣ-kem, tura ḥemdullah imi nemyagar nedder. 

  Tuɣal s axxam-is nettat d mmi-s, teqqim nettat d urgaz-is, gma-s 

iɛawed tameṭṭut nniḍen. 

Qimen netta d weltma-s, netta ittas-d ɣur-s nettat akken daɣen. 

      Tamacahut:            «Ḥab ḥab ṛemman»                                    

Amacahu: 

   Zik-nni tella yiwet n teqcict tesɛa sebɛa"07" n wayetma-s zewjen 

meṛṛa, taqcict-a d tin ɛzizen aṭas ɣef wayetma-s, acu kan lxalat-nni 

jalunt deg-s, armi ɛeddan wussan msefhament fell-as akken ara 

tsufɣent seg uxxam, amek ara xedment fkant-s tamellalt n uzrem, 

armi ɛeddan fell-as kra n wussan yuɣal uɛebbuṭ-is d ameqqren amzun 

s tadist i tella mi zran wayetma-s annect-a qerɛent seg uxxam nwan-as 

s tadist i tella. 

   Taqcict-nni truḥ lexla, lexla armi i tewweṭ ɣer uxxam n yiwen n 

Ṣṣelṭan tufa yiwen n uxeddam deg beṛṛa, tenna-s:«ma yella zemreɣ ad 

kecmeɣ ɣer daxel, ur sɛiɣ ara anda ara ruḥeɣ», yesla-s Ṣṣelṭan-nni, 

yenna-s :«awihed ad nzer acu i tebɣa», mi tekcem teḥka-d akk ayen 

yeṭran did-s, mi yesla ṣṣelṭan ayen yeḍran yid-s yeqbel ad teqqim. 

   Akken, armi d yiwen n wass yenna-s ṣṣelṭan ilaq ayen yellan daxel 

uɛebbuṭ-im ad ɣlin, umbeɛd win-as-d lemakla d tamelḥant, heyyan-as 

-d taẓiwa n waman rran-as aqerruy-is ɣer daxel n teziwa-nni akken 

ara ad ɣlin izerman-nni . 

Wid nniḍen kul ma ara ad yeɣli uzrem ad as-xedmen lemlaḥ, acku d 

taqcict-nni i yebɣan akka, jemɛen-iten  mi yefra akk wannect-a uɣalen 

zewjen . 

  Armi ɛeddan kra n yiseggasen sɛan aqcic semman-as 'Ḥab Ḥab 

ṛemman'. 

  Mi yemɣur uqcic-nni , teḥka-yas yemma-s d acu i d-yeṭran akk yid-s 

tenna-s i mmi-s :« Mi ara ad iqqel baba-k inas ilaq ad ruḥeɣ ɣer 



Tijenṭaḍ 

65 
 

uxxam n xwali beɣiɣ aten-sneɣ yettḥellil deg-s armi yeqbel», yenna-

s:«baba-s ihi azekka ad neruḥ». 

   Azekkuyen ruḥen deg (03) yid-sen, mi teddun deg ubrid sefhem-it 

akk yemma-s acu ara ad yini tenna-s:«mi ara naweṭ ɣer uxxam n 

xwal-ik akken ad s-yini ad as-d-teḥku tamacahut». 

Mi wṭen mmezren meṛṛa ruḥen ad ččen armi fuken, aqcic-nni inna-s i 

yemma-s:«Ini-yid tura a yemma tamacahut», tebda tmeṭṭut-nni 

tḥekku-yas-d ɣef wayen is-yeṭran did-s,lxalat-nni n wayetma-s bdant 

ttemyixzarent gar-asent xelɛent armi tfuk tamacahut-is,tekkes-d 

izerman-nni,tenna-asen:«Ha-t-an d acu iyeṭran did-i n sebba n lxalat-

nwen», wehmen wayetma-s ɣef wayen it-sɛedda uletma-asen i yellan 

ɛzizen deg uxxam-nni. uɣalen sawlen-d akken ma llan nnan-as:«D 

acu ara sent-nexdem tura», tenna-sen:« maddam ɣef sebba-nsent i 

ruḥeɣ seg uxxam-a uḥwajeɣ ula d nutnti ad fɣent seg uxxam-a». 

   S akkin yuɣal-d lferḥ meṛṛa ɣer  uxxam xedmen tameɣra n sebɛa 

(07) yyam usebɛa leyali.  

 

                                   Tamacahut-iw lwad lwad  

                                   ḥkiɣ-tt-id i tarwa n leǧwad 

Tamacahut: 

   «Tafunast n yigujilen»  

Amacahu: 

    Tella yiwet n tmeṭṭut tesɛa sin n warrac sɛan tafunast, nekɛent. 

Umbeɛd mi itekker ad tmmet tenna-yas i urgaz-is: “Ɛahed-iyi ur 

tzenzeḍ tfunast-a”, inna-yas: “Ɛuhdeɣ-kem ur tenzi”. 

   Iɛawed zwaǧ isɛa taqcict nniḍen, nutni ittak-asen kn aqcur n uɣṛum 

ad ruḥen ad kksen, ma d illi-s tḥussen-itt, illis-nni teḍɛef nutni jjin, 

tenna-yas i yelli-s: “ Ḍefer-iten ɣer lexla ẓer acu itetten” , tettebeɛ-

iten teqcict-nni , tenna-yas: “ Ufiɣ-ten tetten akal” , teẓra-ten teqcict-

nni kn terra iman-is tesset akal . tuɣal-d axxam tenna-yas yemma-s: “ 

Dacu akken i yeṭla uqemmuc-im?” ,Tenna-yas: “ d akal , ufiɣ tetten 

akal ɛeddaɣ ula nekki tetteɣ akal” , tenna-yas:” Atamexlult , tenna-

yas uɣal almi dinna” . 

Teqqel azekkuyen-nni tufa nekɛen, yiwen iṭṭef ljiha, wayeṭ ljiha, 

telḥeq tenna-yas:«Ufiɣ nekɛen tafunast», tenna-yas:« Nekeɛ-itt ula d 

kemmi», truḥ. 

Mi truḥ ad tenkeɛ tessderɣel-itt deg tiṭṭ , mi id uɣal tenna-yas:« 

Ɛuhdeɣ tafunast i as-d-reɣlen yelli ur teqqim deg uxxam-iw», inna-

yas urgaz-is.« A tameṭṭut amek ad zenzeɣ nekki ɛuhdeɣ imma-tsen, 

tenna-yas:«Xaṭi», izenz tafunast-nni, iruḥ ɣer ssuq iqqar-as:« Win ara 

yaɣen tafunast n yigujilen, ur yerbiḥ ur d-yejbi fell-as», guman akk ad 

taɣen,  Iɛedda yuɣal axxam yenna-yas asewwam ur yelli, tenna-yas:« 

Ɛawed err-itt», iruḥ iɛawed-as daɣen meɛna kifkif, yuɣal yenna-

yas:«Asewwam ur yelli», win ur yerbiḥ ara iwacu ad yaɣ, tettbeɛ-it 

ɣer ssuq, menhu ara yaɣen tafunast n yigujilen awer yerbeḥ awer 

yejbu fell-as, tenna-yas tmeṭṭut-nni:«Terbeḥ terbeḥ», izenz-itt. 

Qimen messakit warrac-nni i ccer, tenna-yas:«Anda llan ur ttiliɣ ara, 

d nutni i d sebba n yelli», inna-yas urgaz-nni :«Amek ara-sen-

xedmeɣ» , tenna-yas:«Tuqeɛ-ayi», yewwi-ten almi d lexla yeǰǰa-ten 

dinna netta yuɣal-d. Teɣli-d tallast ad ihuz kn waḍu taqziḥt-nni as-tini 

«Haw haw»,inna-yas uqcic-nni:« Alalla suḥceɣ», tenna-yas:«Acu a 

gma testuḥceḍ, dacu ad tagaḍet a gma», isusem. Akken akken iɛawed 

yenna-yas:«Alalla stuḥceɣ»,tenna-yas:«Xaṭi a gma ulac kra»,ad 

isusem. Almi yeṣbeh, ruḥen tteddun tteddun , inna-yas :«A lalla 

fudeɣ»,tenna-yas:«Xaṭi a gma, tala-ayi n yeɣyal mulac ad tuɣaleḍ d 

aɣyul»,iruḥ , ɛawden ddan ddan almi inna-yas:«Alalla fudeɣ», tenna-

yas:«Agma xaṭi, tala-yi n yimcac mulac ad tuɣaleḍ d amcic»,teddun 

teddun inna-yas:«A lalla fudeɣ»,tenna-yas:«Agma mazal ad neddu, 

tala-yi n yiɣayden ma teswiṭ da ad tuɣaleḍ d iɣid “ , tedda kn akka , 

yuɣal-d ɣer deffir kn iswa, iqqar-as:«Baɛ a lalla, baɛ a lalla...»,tenna-

yas:« Agma  texḍɛeṭ-iyi», truḥ tufa kra n tala dinna nnig tala, 

tuli,aɣayed-nni tenna-yas :«Qim da ɣer lǰedra» , tuli. Iruḥ ṣṣelṭan a 

yessew aɛudiw, iṭṭil akka uɛudiw-nni yezra-d tili-nni yuɣal ɣer deffir, 

utan utan iwacu, iguma uɛudiw-nni ad yeddu, ṭṭillen ufan d lɛebd id-

yettbanen dinna, inna-yas:«Acu ik-d-iwwin ɣer da»,inna-yas :«Hwa-

d», inna-yas:«Ur d-hewwaɣ ara», tgguma.  

     Yewwi-d ixeddamen-is gezmen taslent-nni , gezment, almi qrib ad 

tfak kn d leɛca, inna-yas:«Ad tt-neǧǧ ḥacama d azekka». 

    Azekka-nni daɣen yuɣal-d yeqqar-as«Hwa-d» , tenna-yas:«Ma 

tebɣim ad hwaɣ ad tɛahdem ur tezlim iɣid-nni i yellan dinna winna d 

gma, iswa deg tala n yiɣayden yuɣal d iɣid»,nnan-as:«Nɛuhed-ikem 

ur ten-zli» , tehwa-d yewwi-tt ṣṣeltan axxam-is yuɣ-itt, iɣid-nni 

tenna-yas d gma, tenna-yas iswa deg tala n yiɣayden yuɣal d iɣid , 

umbeɛd yuɣal baba-s-nni iṭalab taswiɛt akka yusa-d iqqar-as:«Aḥbab 

n Ṛebbi»,teffeɣ teɛqel-it d baba-s,tenna-yas lukan ad teqimeḍ kra n 

saɛa da, tenna-yas ad-k-d-awiɣ lmakla , inna-yas ruḥ . truḥ axxam 

tewta-d aḥbul n uɣṛum d temxelleɛt teččur-it d lwiz, teɛqel-it d baba-

s, tenna-yas meɛna ay-tɛahḍeṭ ur tebtiṭ ḥacama tewṭeṭ axxam, inna-

yas :«Ɛuhdeɣ-kem »,tenna-yas:«Beṭṭu-t ɣef uɣerbal, ḥacama tewwṭeṭ 

axxam»,iruḥ. 

     Iteddu ihedder d yimn-is, mi yewweṭ axxam iwwi-d aɣerbal, tɛell-

d akka iwezzeɛ-d lwiz-nni , tenna-yas:«Hedd ur s-ixeddem akka ḥaca 

yelli-s ,menhu as-d-ifken akk lwiz-a»,iɛawed iruḥ daɣen abrid 

nniṭen,tettbeɛ-it tmeṭṭut-nni,tenna-yas: «meɛna ur s-xedmeṭ ara amkan 

ad-k-nɣeɣ»,truḥ, argaz-is d axeddam, almi d leɛca yella lbir dinna deg 

ufrag, nettat s tadist, truḥ weltma-s tebɣa ad tneɣ taqcict-nni tewwi-tt 

ɣer lbir, teddmer-itt daxel n lbir-nni, tehwa . 

    Mi id-ilḥeq ṣṣelṭan-nni inna-yas:«Acu ixedmen akken i tiṭṭ-im», 

tenna-yas:« D lekḥul n tmurt-nwen», inna-yas:«Mačči akka i 

telliḍ»,tenna-yas:«D aman n tmurt-nwen», yenwa d ṣṣeḥ,almi d leɛca 

iɣid-nni iqqar:«Baɛ a lalla, baɛ a lalla»,tenna-yas:«Acu a gma, mmi-s 

ugellid deg uṭran-iw deg uṭran-iw, tannefsa ɣef ufud-iw ɣef ufud-iw, 

dacu ara k-d-xedmeɣ a gma»,tannefsa zdat-s, taswiɛt kan slan-as i 

ṣṣelṭan wissen acu ihedder deg ufrag-is,mi islan , inna-yas dacu 

ikelm-d-iwwin ɣer da, tenna-yas aqlin urweɣ aqcic, tannefsa ɣef 

ufud-iw , tenna-yas:«zlu tafunast tamsnukkest, ak-d-fkeɣ aqcic-a,efk-

iyi-d tagawt d ugacuc, ad fɣeɣ nekki, ssufɣen-ihed». 

    Amek ara-s nexdem amek tebɣiṭ as-nexdem , tenna-yas:«Awim-tt 

ɣer usallaf n uɛudiw ad tt-id-ssukem akk i ddunit terrem-ihed ɣer da». 

  Ssuken-ihed akk i ddunit teɣra-d akk i lǧiran-is meṛṛa , ɛerkent akk 

afeṭṭir,tenna-yasen i yixeddamen-is awim aḍellaɛ-ayi tuɣalem-

d,teggra dinna aqerruy n weltma-s,s akkin mi yewweḍ ɣer dinna 

dinna yakan yuɣal-d,twalat weltma-s tameẓyant truḥ ɣer yemma-s 

teqqar-as:« Ayemma , ṭuṭṭu n ralla deg usaku», teqqar-as:«Ralla-m 

atan deg lxir d ameqqran», mi truḥ ɣer usaku-nni tufa aqerruy n yelli-

s dinna . 

 

 

                                   Tamacahut-iw lwad lwad  

                                  ḥkiɣ-tt-id i tarwa n leǧwad      

*Kra n yimedyaten ɣef tira taqburt akked d tira tamirant: 

                 *Taḥkayt n tmeṭṭut i yeččan tamellalt n uzrem* 

 

Tira Taqburt 

 

 

Tira Tamirant 

 

Iouen 

 

 

Yiwen  

 

R'oures 

 

 

Ɣur-s 

 

Thamet't'outh 

 

 

Tameṭṭut 

 

Souâb-boudh 

 

 

S uɛebbuḍ 

 

Ir'li 

 

 

Iɣli 

 

Aôuk'ent 

 

 

Ɛewqent 

 

Ara ensent 

 

 

Ara nsent 

 

D inçef 

 

 

D nneṣf 

 

Oufrourk 

 

Ufrux 

 

Oumezzour'iou 

 

 

Ameẓẓuɣ-iw 

 *Taḥkayt n sin n yigujilen d akniwen* 

 

Tira taqburt 

 

 

Tira tamirant 

 

Thet't'dhen 

 

 

Teṭṭḍen 

 

Saâddan 

 

 

Sɛeddan 

 

D'ir'en 

 

 

Diɣen  

 

Tsebbodh 

 

 

Tewweḍ 

 

Thedjdj ats  

 

 

Teǧǧa-tt 

 

Tk'erreb 

 

 

Teqṛṛeb 

 

Thefk'â 

 

 

Tefqeɛ 

 

Thmek'berth 

 

 

Timeqbeṛt 

 

Tamr'arth 

 

 

Tamɣart  

 

Tsamemth 

 

 

Tammemt 

 

Atskech-mem 

 

 

Ad kecmem 

       Tamaziɣt 

 

          Taɛrabt 
 

 

           Tafransist 

 

       Tewweḍ 
 

 وصلت             
 

 

      Elle est arrivée 

 

       Tamɣart 

 

              عجوز 
 

 

       Vieil homme 

 

       Timeqbeṛt 

 
 مقبرة                  

 

 

          cimetière 

 

       Tamnaḍṭ 

 

 منطقة               
 

 

           région 

 

       Takerḍa 

 

                بطاقة
 

 

             carte 

 

       Tameṭṭut 

 

 إمرأة                
 

 

             femme 

 

       Iɣli 

 

 سقط                
 

 

         Il est tombé  

 

      tammemt 

 

 عسل                
 

 

             miel 

 

      Diɣen 

 

أيضا                                 
 

 

  aussi 

 

     Ad kecmen 

 

 يدخلون             
 

 

         Ils entrent 

 

     ččan  

 

 أكلو                  
 

 

        Ils ont mangés  

 

     Lewḥuc 

 

 الوحوش
 

 

         les monstres 

 

    Tuɣal 

 

 عادت                 
 

 

       Elle est revenue  

 

    ssqef 

 

 سقف
 

                toit 

    Truḥ 

 

 ذهبت

 

 

         Elle est partie 

 

      wwḍen 

 

 

 وصلو

 

       Ils sont arrivés 

 

      Tusa-d 

 

 

 أتت

 

        Elle est venue 

 

      azemni 

 

 

 عاقل

 

             Sain  

 

      tafunast 

 

 

 بقرة

 

           la vache 

 

      igujilen 

 

 

 الأيتام

 

        Les orphelins 

 

      arrac 

 

 

 الاطفال

 

        Les enfants  

 

      ixeddamen 

 

 

 عمال

 

       Les ouvriers 

 

 

 

 

 

 

 

 

 



Amawal   

73 
 

 

 

 

 

 

 

 

 

 

 

 

 

                                             Amawal 



 

 
 

 

 

 

 

 

 

 

 

 

 

 

                                  Takerḍa n temnaḍṭ n Busellam  



 

 
 

 

 

 

 

 

 

 

 

 

 

 

 

 

 

 

 

 

 

 

 

                                  Asebder n traḍ n Ḥliya  



 

 
 

  

 

 

Tala n Busellam 



 

 
 

 

 

 

 

 

 

 

 

 

 

 

 

 

 

 

 

 

 

 

 

          Nanna Yamina (nettat kan i aɣ-yeǧǧan ad nexdem tugna-ines) 



 

 
 

 

Agzul 

 Timetti taqbaylit d tamerkantit s wansayen yemgaraden, ula deg tsekla-ines tesɛa 

aṭas n leṣnaf yemgaraden daɣen, yesɛa azal meqqeṛ deg tmetti-nneɣ am ( tmedyezt, 

isefra, inzan...atg). nekkni deg tezrawt-a nerra lwelha-nneɣ ɣer yiwet n tewsit s 

wazal-is deg tsekla timawit ṣṣenf-a d tamacahut. Deg leqdic-a neddem-d snat n 

tmucuha seg yiwen n udlis “Auguste Mouliéra” i wumi qqaren “légendes et contes 

merveilleux de la grande kabylie”, akked snat n tmucuha nniḍen i d-negmer deg 

tsastant, nexdem-asent taṣleḍṭ ilmend n usentel. Tazrawt-nneɣ tebḍa ɣef kraḍ n 

yixefawen, ixef amezwaru d tasnarrayt, ixef wis sin d tizri, ixef wis kraḍ d taṣleḍṭ. 

deg wayen yerzan timucuha nura-tent deg tjenṭaḍ. 

 

Awalen isura 

 Tamacahut: conte, ammud: recueil, tamnaḍṭ:région, taṣleḍṭ:l’analyse, 

tasuta:génération, timawit:orale, tasekla:littérature, anẓar:pluie, agzul:résumé, 

aṣaḍ:héro, izen:message. 

 


